ROMANOS 1:1 i ROMANOS 1:5

Ye Ju Alué Apeli Napu Osele
Paulo Alué Ralamuli Napu
Roma Ejperégame Nilige

Kuira 'emi raldmuli Roma ejperégame napu eki
Onortgame oyérame ju. 1Ne Paulo nula osiniliga ye
osili,” neka wandpurigame ju Kristo Esusite. Alué
Kristo Esusite nulérigime ju ne napuriga nuleme
nimala ne 'lige benirame Onorugame nila ra'ichali.t

2Ye ra'ichali Onorugame nila 'we 'ya mochigame
raldmuli osale, alué napu ruwime nile napu
anele Onortgame,f osale bilena apélichi, napu ju
Onorugame nila osili. 3 Alué ra'ichalika ruwime
nile tachiri ndchali nigame nimili niliga Wa'lula
Esukristo Onorugame Inola, alué napu ramué
nuleme ju. Alueka ralamuli nile napuriga ramué,
alué napu Rabi rijimala nile.§ 4 'Lige 'we 'la
machiaa 'la bijchia 'la Onorugame Inolda niligo na-
pugiti Onorugame Alawala ajali 'yaligame napu'lige
me'lisuga.

5 Onorugame nulele alué Esukristo napuriga
wanapamala ne'chi napurigd Onorugame nila
nochdlilachi nochdmala ne, 'lige napuriga
beniramala ne alué ralamuli tabilé jurio churiga
ko Onorugame napurigd we'ka ralamuli 'la
bijchigimala Onorugame ra'ichdlila 'lige napuriga

*
1:1 E'mesi 16:22. T 1:1 E'nesi glosario «ap0stol». o
E'nesi glosario «profeta». § 1:3 E'nesi glosario «ancestor».

'we 'la e'wimala Kristo. 6 'Emika 'ma a'la
wanapurigame ju Esukristote napuriga ‘'emi
Esukristo oyérame nimala, 'emi napu alé Roma
ejperégame ju.

7 Reporali ndwala ne, 'emi napu 'we galilia
Onorugamete, 'lige napu wandpurigame ju
Onorugamete napurigd 'la Onorugame oOyérame
nimala 'emi, Onorugame napu ju Wa'lula ramué
O'nola 'lige Wa'lula Esukristo ramué nuleme 'we
a'la semariga gu'irisa 'la képa 'emi, 'lige aminami
'la bi'lepi 'natili 'yasa 'la képa 'emi.

Jena ruwimela Pdulo 'we siminalio alé Roma
anilichi

8 Neka wa'lu cheliera 'ya Onorugame napugiti
Onorugameka Esukristo nuléligime napuriga
bujémala tabilé a'ld 'natili napu 'natame nile
‘'emi. Bochigimi 'we a'la semariga ra'icha ralamuli
'emi olaga, ralamulika ra'icha 'we 'la bijchigame
ko 'emi napu ani Onorugame. 9 Neka 'we 'la
ganiliga Dbenirime ju ralamuli Esukristo nila
ra'ichali rejcholi, 'lige Onorugame bo'né 'we a'la
machi tanime ko ne Onorugame, napuriga 'we
a'ld gu'irimala 'emi raldmuli 10 'lige Onorugame
'we a'lda machi senibi tdnime ko ne napuriga
elimala ne'chi napurigd simela ne alé napu 'emi
ejperé, la nirdsakd alarigd Onorugame. 11 Neka
'emi eténili 'lige oilarinili ne 'emi napurigd abé
ra'sdlagd mochimala 'emia'boi alawalachi napuriga
tabilé guwana rujsumala 'emi Onordgame oyeria.
12 Alarigd 'la oildrimala ne 'emi 'lige 'emi 'la
oildrimala ne'chi.

13 'Emi Esukristo oyérame napurigd ne, 'we
siminali ne alemi 'lige tabiléchigo gayénigo ne
alemi simia. Neka 'we siminali alemi napu 'emi
ejperé 'emi benirimia Onorugame nila ra'ichali,
a'chigoriga napurigd beniri ne uché jarénami,
napurigd we'ka raldmuli 'la oyéramala Onorugame.
14 Neka benirimili jukuru Onorugame nila ra'ichali
rejcholi suwdbaga raldmuli, ralamuli griego
ra'ichame o tabilé griego ra'ichame, 'we jebénigame
o tabilé jebénigame. 15 Alekeri 'we siminali ne ye
ra'ichali benirimia alé we'kd ridgachi Roma anilichi
napu 'emi ejpere.

Jena ruwimela Pdaulo churiga ka napu'lige bi-
jchigilia napu ani Onortigame

16 Neka tabilé chijuniga beniriguru Onorugame
nila ra'ichali rejcholi, alué ra'ichalika Onorugame
a'walila ju 'lige suwdbaga raldmuli napu 'la ni-
rame ju alué ra'ichali 'lige napu 'la oyérame ju
alué ra'ichali, suwisd 'la rewagachi moindmala.
Tabilé chéré reko jurio ke o rekd tabilé jurio
ke. 17 Alué a'lala ra'ichalika 'we a'ld ma'chigime
ruwiguru churiga gatéligo Onorugame napuriga
ralamuli la na'tdmala napurigd Onorugame najki.
Aka rega aniché Onorugame nila ra'ichali: «Alué
raldmuli napu 'la Onorugame oyérame ju, alueka
la bijchigame ju 'la sébali olame ko napu ani

Onoruigame.»™

Jena ruwimela Pdulo Onortigame 'ma ‘oni a'réligo
ralamuli cha nokame

* 1:17 E'nesi Habacuc 2:4 'lige Gélatas 3:11 'lige Hebreos 10:38.

18 Onorugameka 'we ayoga ajti alué raldmuli
i'milime 'yuga tabilé 'la nirame Onorugame, alué
raldmuli napu tabilé najki napurigd uché jaré
raldmuli benimela Onorugame ra'ichalila. 19 Alué
ralamulika 'we a'la machi suwabaga churiga ka
Onorugame napugiti boné Onorugame 'we a'la
etériligime suwabaga napu bo'né newale. 20 Rekd
tabilé etérume ke Onorugame, 'lachigo etérume
juko napu newale Onorugame, 'lige etega ralamuli
suwdabaga tabiri napu newale Onorugame 'we a'la
machiru wa'lu a'wali nigame ko Onorugame. Alek-
eri pecha animeli juko tabilé machime ko churiga
ko Onorugame. 21 Reké 'we a'ld machime ke
churigd ko Onorugame, tabiléchigo nirame jukd
Onorugame aminamitabilé 'yame ju cheliera. Iliga
pe e'’karugame chibiriga 'nataga e'yéname ju, alekeri
tabilé 'la 'nata. 22 Alueka 'we jebénime kori, nobi
tabiléchigo jebénime juko, 23 pecha nirame kame
Onorugame napu tajsiné mukume ju, pe 'we a'la
nirame ju we'kd e'karugame tabiri, 'lige iwérali
tdnime ju, alué e'karugame tabiri ka ju napuyeri
ri6 napu pe mukume ju siné rawé 'lige napuyeri
chulugi 'lige napuyeri alué ajdgame nao ronégame
'lige aminamichigd napuyeri alué ajagame wijchi
bi'tiga e'yéname napu ju sinowi. Suwdbaga alieti
tabiri newasa iwérali tanime ju.

24 Alekeri Onorugame 'ma 'oni a'rele alué
ralamuli, alekeri alué raldmuli 'we cha noka
napugiti tabilé a'ld 'matame kame.f  Tabilé
chijuname ju ridchoka okoka. 25'Lige tabilé bijchigi
napu ani Onorugame, pe 'we 'la bijchigime ju alué

T 1:24 Eesibersikulo 29-30.

'yégali, 'we tdnime ju iwérali napu Onorugame
newale napu 'pami rewagachi mochi 'lige apiépiri
tabiri napu newale Onorugame 'lige 'ma tabilé
tdnime ju iweérali la Onorugame. Nabi 'we 'la
ra'ichadlime ju Onorugame olagd, 'lige 'we 'la
wikardlime ju Onorugame wikala. Alariga jupa.

26 Alekeri Onorugame 'oni a'rele alué raldmuli,
alekeri alué raldmuli 'we cha noka napu nokanali
a'’boi. Abiénachigo jaré umugi pe umugichoka
newime ju, 27'lige aminami jaré ri6 tabilé newinili
umugi 'yuga, pe ridchoka newime ju, nobi jipeko
'we resi nilia mochiko.

28 Alué raldmulika 'ma a'rele Onorugame oyeria
'lige 'ma tabilé a'la 'nata, alekeri Onorugame 'oni
arele alué ralamuli, alekeri alué ralamuli 'we cha
noka napu nokanali a'boi. 29 'We cha nokame ju
alué ralamuli, 'we korume ju napu tabilé a'boi nila
ju, napuime ju cha nokimea, 'lige 'we enowélame
ju, 'lige me'ga e'yéname ju uché jaré ralamuli, 'lige
'we na'auka ejperégame ju alué ralamuli uché jaré
ralamuli 'yuga, 'lige 'we 'yégiga ra'ichime ju. 30 'We
charigd ra'ichame ju uché jaré ralamuli olaga, 'we
gichime ju Onorugame, 'we gawéliga ra'ichame ju,
'we gunarume ju 'lige 'we ridlame ju. 'Natame
ju churiga cha olamia bilé ralamuli, 'lige tabilé
e'wame ju napu nulé a'boi o'nola. 31 Tabilé bi-
jchigime ju bilé ra'ichali ruilia, tabilé sébali olame ju
'la sébali olamirisa bilé ndchali, tabilé siné e'’kame ju
'lige tabilé na'temame ju uché jaré ralamuli. 32 "We
ald machi alué raldmuli Onorugame anié 'ma
me'liati ko alué raldmuli alanokame, abiénachigo
resi nokagd ejperégame jukod, 'lige 'we ra'sdlaga
eteme ju uché jaré ralamuli 'we i'nilime.

2

Jenaruwimela Pdulo ruwiligo Onortgame 'la sébali
gastigdrime ko bilé ralamuli 'we cha 'sime

1 Mué napu'lige ne'ocha uché jaré raldmuli
pe mué bo'né che'wime kéré, napugiti mué
abiena cha 'sika ilirome kdmechigd napuriga uché
jaré cha nokame raldmuli. 2 'We 'la machiaa
Onorugame 'we 'la etea ajtigd cha nokiachi 'lige
tabilé pe arigd a'remio tase gastigdriga. 3 Mué
napu ne'ochame ju ralamuli cha nokame korika
'lige mué bo'né 'we cha 'sika ilirome kéchigd, tase
mayewa pe arigd aremio Onorugame mue tabilé
gastigariga. 4 Mueka tabilé najkiéréko napuriga
Onorugamete na'temapua. Onorugameka tabilé yati
gastigarime ju napu'lige cha 'sisa mué, 'lige mueka
abichilubi 'we cha 'sika ilirome ju. Onorugameka
najki napurigd a'rémala mué chibi 'sika eyena.
> Abichilubi chibi 'sika eindsakd mué 'liko
Onorugame a'wagame gastigarimala mué napu'lige
seba raweli napu'lige Onorugame gastigarimili
ju raldmuli napuchilu resi nokale. 6 Onorugame
semati raweli 'ydmala raldmuli 'la sébali olasaka
napu Onorugame najki 'lige gastigo 'yadmala alué
napu tabilé sébali olame ju. 7 'La rewagachi
moindmala alué raldmuli napu eki e'wime ju
Onorugame, alué napu najkime ju napuriga
na'temaka etewa Onorugamete 'lige alué napu
'la moinanilime ju "pa rewagachi napu'lige suwisa.
8 'Lige 'we a'wdgame gastigdrimala alué raldmuli
napu tabilé na'temaka eteme ju uché jaré ralamuli
'lige napu tabilé e'wame ju napu Onorugame najki.
'We ayOniga etémala Onorugame alué ralamuli.

9 'We resi nilamala suwdbaga alué raldmuli napu
cha nokame ju, alué raldmuli jurio 'lige abiena
alué ralamuli tabilé jurio. 10 Onorugameka 'we 'la
nirdmala alué raldmuli napu eki tabilé i'nilime ju,
alué napu 'la na'temaka e'yéname ju uché jaré
ralamuli. Aminami Onorugame 'we a'lala 'natili
'yamala alué ralamuli, alué jurio 'lige abiena alué
tabilé jurio.

11 Onorugameka a'chigé aliena na'temame ju
suwabaga raldmuli. 12 Raldmuli tabilé jurio tabilé
machime ju chonime ra'ichali chujkuga Moisesi
nila nulali napu Onorugame 'yale, nobi 'lachigo
machime juké tabilé 'la ko cha nokia. 'Lige
alué raldmuli jurio napu cha nokame ju rekd
'we a'la machime ke Moisesi nulalila, alueka 'we
machi Onorugame wa'ld gastigo nejimio. 13 Pecha
'wesi ralamuli bi'wime juké alawala pe gepuga
alué nulali Moisesi nila, iliga 'la sébali olame
ju suwabaga napu ani Moisesi nulalila, alueka
'la bi'wimela alawala. Abiénachigé 'la bi'wimela
alué ralamuli alawala napu 'la sébali olame ju
suwdbaga a'boi rejcholila. 14 Alué raldmuli tabilé
jurio napu tabilé nigame ju alué Moisesi nila nu-
lali 'lige 'la e'wame a'boi nila rejcholi rekd tabilé
nigame ke alué Moisesi nila nulali, alueka 'la
a'’ka raldmuli ju 15 napugiti tabilé i'niliga jarome
kame. Bo'né Onorugame rekile alué 'natili. Chibi
nokasad yati ne nilime ju. Alekeri machime
ju tabilé 'la ko chibi nokid. 'Lige 'we a'la
nochasa abiena 'we 'la ne nilime ju. 'We a'la
machime ju tabilé a'la ko cha'simia 'lige 'we a'la
machime ju 'we a'la ko tabilé cha nokoga e'yénilia.

16 Napu'lige raweli sebasa Onorugame raldmuli
gustisia oldmachi, Onorugame Esukristo julamala
gaténiliga ralamuli 'yuga. Esukristoka wa'lu gastigo
'ydmala alué ralamuli 'we chatiri 'nata mochisaka
'lige tabilé gastigo 'yamala 'la mata mochime Kka.
Alarigd ruyeme ju ne ralamuli.

Jena ruwimela Paulo bilé raldmuli 'la bijchid
'la Onorugame oyérame ka tabilé chérikame ko reko
sikirétigame ke pe'ta guwala isilala

17 'Emika jurio kori 'lige 'we ra'sald 'emi jurio
korika 'lige 'we machime ju 'emi Moisesi nulalila
lige 'we ra'sdla 'emi 'la Onorugame oyérame
kame. 18 'Emika 'we a'ld4 machime korime ju napu
Onorugame najki, 'lige aminami 'we ejbénigame
kori 'emi noéchaga napuriga Onorugame nula.
19 'Lige 'mata 'emi 'la umubamio beniria alué
tabilé machime raldmuli churiga ka Onorugame.*
20 'Emika anime ju 'la jebénigame ko 'emi rejcholi
ruyea uché jaré ralamuli, alué tabilé rejchiruigame
napu pe yati simibame ju uché jaré raldmulite
bayérilia, 'lige abiena alué raldmuli napu pee
machime ju Onortigame nila ra'ichali. "Emika niga
mochime ju alué Moisesi nila nulali 'lige alekeri
'we ejbénigame kori 'emi suwadabaga 'natili 'lige
senibi rawé 'la a'lala ra'ichali ra'ichame kori 'emi
tabilé 'yégali. 21 'Emika 'we 'la rejcholi benirame
ju uché jaré ralamuli, ¢'lige 'emi chonigd tabilé 'la
benime juké bajcha? "Emika benirame ju raldmuli

2:19 Yoli ra'ichaga ka regd ani: «'Emika umébame kori o'toa 'emi
alué raldmuli tabilé ma'chilime 'lige ra'dsali ko 'emi alué raldmuli
chondrale mochigame.»

tabilé 'la ko chigolia, ¢'lige choniga chigome juko
'emi? 22 'Emika tabilé 'la korime ju uché jaré
umugi 'yuga okokia tabilé 'la 'emi 'yula, ¢'lige
choniga 'émika 'la 'yuga okome juiké alué che jaré
umugi 'yuga tase 'la 'emi 'yula? "Fmika 'we a'la
ruyeme ju raldmuli tabilé a'ld ko iwérali tanilia
alué e'karuganti tabiri napu pe raldmuli newdlila
ju, ¢'lige choniga 'émika chigome juché tabiri napu
neru alemi pacha alué tabiri napu iwérali tdnime ju
alué ralamuli napu tabilé oyérame ju Onorugame?
23 'Emika 'we machime ju napu Onorugame
najki, tabiléchigo 'la e'wame kéréko 'emi napu
Onorugame najki. 'Lige ralamuli etega alanokachi
'emi tabilé la nirame ju Onorugame. 24 Alekeri
Onorugame ra'ichdlila rega ani: «'Emi raldmuli jurio
tabilé e'wame ju napu nuld Onorugame alekeri
alué ralamuli tabilé jurio tabilé 'la niraga ra'ichame
ju Onorugame olagéa.»T

25 Sikirétigame nisa 'emi pe'td isilala guwala 'lige
'la e'wame nisa 'emi napu najki Onorugame, alari-
gaka 'we a'la najtékame ju. 'Lige sikirétigame nisa
'emi pe'ta isilala guwala 'lige tabilé e'wasa napu
najki Onorugame, 'liko tabilé najtékame nimala
reko sikirétigame ke 'emi pe'td isilala guwala.
26 Raldmuli tabilé jurio reko tabilé sikirétigame ke
pe'ta isilala guwala 'lige 'la e'wame nisa napu nula
Onorugame, alué ralamulika nimala napuriga alué
raldmuli napu sikirétigame ju pe'ta isilala guwala
alué napu 'la e'wime ju Onorugame. 27 Napu'lige
‘'emi etea alué ralamuli napu tabilé sikirétigame ju

T 2:24 Emesi Isafas 52:5 'lige Ezequiel 36:20-23.

pe'ta isilala guwala 'we 'la sébali olao alué nulali
napu Onorugame 'yale Moisesi, 'lige 'émika 'we chi-
jundmala etega tabilé 'la sébali olame ko 'emi alué
nulali rekoé 'we 'la machime ke alué nulali 'lige
reko 'la sikirétigame ke pe'td isilala guwala. 28 Bilé
ralamuli napu 'la bijchia 'la Onorugame oyérame
ju, tabilé chéré reko sikirétigame ke pe'ta isilala
guwala. 29 Alué 'la bijchia 'la Onorugame oyérame
ka, alueka 'la Onorugame Alawala alawégame
ju 'lige 'la e'wame ju napu nuld Onorugame.
Onorugameka 'we a'la ra'sdlagd ajti alué ralamuli
'yuga napugiti etéeme alué ralamuli na'talila. 'Lige
pe raldmulika tabilé eteme ju alué uché bilé
raldmuli na'talila, raldmulika 'we najtékame ner-
ame ju nalina alué sikirékime bilé rio pe'ta isilala
guwala. Tabiléchigo machigdé tachiri nata ajtigo.

1 ¢Tacha 'la juko jurio niriga 'lige sikerétigame
niriga pe'td isilala guwala wi'chila? 2 'We 'la
jupaché jurio niriga 'lige sikirétigame niriga pe'ta
isilala guwala napugiti Onorugame 'yaligame alué
bo'né Onorugame nila ra'ichali alué ralamuli jurio
'va ejperégame 'lige jipe biji alué ra'ichali oyérilime
niru. 3'Lige ¢chukimélawé 'ma a'resa Onorugame
oyeria jaré alué ralamuli 'lige napu 'la sikirétigame
nile pe'td isilala guwala wi'chila? ¢ 'Lige 'lacha alek-
eri 'ma tabilé sébili olamalawé Onorugame napu
sébili oldmorilige? 4 Tabilé alarigd ju, Onorugameka
sébili olame ju reko raldmulika tabilé sébili olame
ke. Rega aniché Onorugame nila ra'ichali:

Mué Onorugame, mueka tabilé siné 'yégali ruwime
Ju,

alekeri napu'lige raldmuli anichi 'we 'yégali
ra'ichame ko mué,
mueka senibi neyurimala.™

> Regd 'matame ju jaré raldmuli: «Napu'lige cha
nokisuga 'lige ku guwana na'tdsiga, suwdabaga
e'nesi chiena 'la sema 'sime ko Onorugame Kka.
'Liko tabilé 'la ju Onorugame gastigaria ramué
napu'lige cha nokisuga.» (Rega ra'ichame ju
raldmuli napu tabilé Onorugame oyérame ju.)
6 Tabilé 'la ju alarigd na'talia. Onorugameka tabilé
'yégimala napu'lige raweli sebasa napu Onorugame
gastigo 'yamili ju ralamuli.

7 Abirigachigo jaréchigo rega anime ju: «Napu'lige
ne 'yégali ra'ichachi, Onorugame gu'irame kéré ne.
Onorugame pecha gastigaromili juk6 ne'chi.» 8Jaré
ralamuli anime ju, alarigd nejime kara ne re-
jcholi, tabiléchigo bijchid juko, alué raldmulika
gastigariwili ju.

Jenaruwimela Pdulo ruwiligo suwdbaga tabilé a'la
alawégame nirigo jena wijchimoba ejperégame

9 ¢Abé a'ka raldmuli niru ramué jurio abé a'la
matame me'taga uché jaré raldmuli?  Tabilé.
Napurigd ani ne, suwdabaga ralamuli tabilé a'la
alawégame nirureko jaré jurio nirige 'lige aminami
jaré tabilé jurio ke. 10 Regd ani Onorugame nila
ra'ichali:

Tabilé 'wesi ralamuli mochi bi'wigame alawégame.

11 Tabilé 'wesii'té la ndmame churigd ka alué a'lala
natili.

Tabilé 'wesi i'té 'la oyérinilime Onorugame.

12 Suwdbaga 'ma a'rele Onorugame oyeria,

* 3:4 E'nesiSalmos 51:4.

pe napuchibiriga nataga e'yena,

suwabaga 'we cha noka.

Tabilé 'wesi ralamuli mochi 'la semariga 'natame,
nibilé pe bilé.t

13 Napu'lige ra'icha pe chibiyeti ra'ichame ju,
'lige 'we 'yégali ra'ichame ju.t

Asiriga enda nilime ju ralamuli alué ra'ichali gepua
napuriga kame ju bilé sinowi sowela.§

14'Lige 'we gawéliga ra'ichame ju raldmuli olaga,
'we ay0niga raldmuli.”

15'Lige 'we jigame ju raldmuli me'liachi.

16 Asiriga resiriga areme ju ralamuli,

asiriga pobre a'reme ju.

17 Alué ralamulika senibi na'auka ejperégame ju.t
18 Tabilé nirame ju Onorugame,

tabilé majame ju Onortigame.t

Regd ani Onorugame nila ra'ichali.

19 'We 'la machiaa 'we 'la ma'chigime ani6 alué
ra'ichali alé osilichi napu ju Moisesi osilila na-
puriga 'la machiboa alué napu nigame niru alué
osili tabilé 'wesi mochigo jena wijchimoba 'la
sebali olame, ye ra'ichalika jukuru napuriga machi-
boa alué napu nigame niru alué osili suwabaga
raldmuli tabilé a'la alawégame niru jena wijchi-
moba ejperégame, 'lige suwabaga 'we cha nokame
Onorugame gastigarimala. 20 Reko 'la sébali olame
nirige alué nulali Moisesi osilila pecha bi'wigame
alawégame niruko. Onorugameka pecha animeélago:

T 3:12 E'nesi Salmos 14:1-3 'lige Salmos 53:1-3 'lige Eclesiastes
7:20. i 3:13 E'nesiSalmos 5:9. § 3:13 E'nesi Salmos 140:3.

* 3:14 E'mesiSalmos10:7. T 3:17 E'mesilsaias59:7-8. 1+ 3:18
E'nesi Salmos 36:1.

«Ye rioka 'la tabilé se'wina 'sikame neraga etewa
ne.» Alué nulali Moisesi osililaka osirugime jukuru
pe napurigd 'la machiboa tabilé a'la alawégame
nirigo.

Jena ruwimela Paulo ruwiligo Onortgame nawiligo
Kristo Esusi napuriga o'tomela suwdbaga tabilé a'la
'ndtili napu nertlige jena wijchimoba

21 Alué Moisesi 'lige alué ralamuli napu ruwime
nile napu anele Onorugame 'la ma'chigime ruwile
tabilé chérikd Onorugame niriga reko tabilé sébali
oliae alué napu nuld alué nulali Moisesi osilila.
22 Onorugameka 'la niraga eté suwdbaga ralamuli
napu 'la bijchigime ju napu anile Esukristo
lige napu 'la e'wame ju. Onorugameka pecha
chélago reko tabilé jurio ke ralamuli o rekd
jurio ke raldmuli. 23 Suwdbaga ralamuli tabilé
la bijchida 'la bi'wigame alawégame ju, 'lige
tabilé sébali olame ju napu Onorugame najki.
24 Onorugameka 'we na'temd ramué, alekeri julale
Kristo Esusi napurigd o'tomela suwabaga tabilé
a'lda 'natili (pecado). Alué 'sile suwabaga gatea.
25 Onorugameka Kristo Esusi julale napuriga ramué
neraga mukumela gulusichi. 'La bijchigisika
ramué, ramué neraga mukumea nawaligo Kristo
Esusi 'liko Onorugame 'la e'’kdmala ramué. Rega
'we 'la ma'chigime nérékuru chiena 'la na'tamao
Onorugame ramué. 'Lige ma'chigime nélékuru
Onorugameka tabilé yati gastigariligo alué 'ya
mochigame napugiti Onorugameka 'we 'la buweme
kame napurigd ku guwana na'tawa ramué.
26 A'chigoriga jipe 'we 'la ma'chigime nérékuru
chiena 'la na'temao Onorugame ramué. 'Lige 'we

ma'chigime nérékuru biji 'we 'la na'tamame ko
Onorugame alué ralamuli napu 'la Esusi oyérame
ju.

27 Ramueka pecha rega anéwagé Onorugame:

«Ramueka 'we 'la_sébali olame niru alué nulali
Moisesi nila.» Pecha 'la ju reko alarigd ania,

pecha 'la sébali olame nirigime. Onorugameka
'we na'temd ramueé napugiti ramueka Esukristo
oyérame nirigime. 28 Onorugameka pecha rega an-
imélago: «Ye rioka 'we a'la alawégame ju napugiti
'la sébali olame kame napu nula alué nulali Moi-
sesi osilila.» Onorugameka iligd rega animela: «Ye
rioka 'we a'la alawégame ju napugiti 'la bijchigime
kame napu ani ne.»

29 Onorugameka tase pe juriocho ralamuli
na'temame ju, Onorugameka na'temame
ju suwabaga raldmuli reko tabilé jurio Kke.
30 Onorugameka pe bi'lepi ju, 'lige Onorugame
jukuru napu oyera suwabaga raldmuli napu
oyérame ju Esukristo, alué jurio ralamuli 'lige alué
tabilé jurio raldmuli. 3! Rekd Esukristo oyérame
nirige pecha regad na'tawagd: «Ramueka 'ma 'la
bijchigime niru napu ani Esukristo, 'ma pecha
najtékame juko alué nulali Moisesi nila.» Iliga
tase arewa alué nulali Moisesi nila. Alué Moisesi
nulalilaka abiena najtékame ju. Napu'lige Esusi
mukusa suwabaga 'la sébali ikile napu ani alué
nulali Moisesi nila.

4

Jena ruwimela Pdulo ruwiligo Abraami 'we 'la bi-
Jchigiligo napu anile Onortgame



ROMANOS 4:1 XV ROMANOS 4:8

1 Regd aniboa: ¢Churigd 'la na'temaka etele
Onorugame alué Abradmi ramué rijimala ye
'ya ajtigame? 2 Onorugame 'we galegad etesa
alué Abradmi pe etega 'we 'la sébali olame ko
e'karugame napu Onorugame nulele, 'liko Abradmi
animeékuru: Neka 'we 'la sébali olame ju napu
Onorugame nuld, alekeri 'la rewagachi moinamala
ne. Regad animékuru, nobi Onorugameka tabiléchigo
rega 'mataga etéleko alué Abradmi: «Ye rioka 'la
rewagachi moindmala 'la sébili olame kame napu
ne nula.» Pecha alarigd 'natalek6 Onorugame pe
'la sébili olagarika alué Abraami. 3 Aka rega aniché
alué osili Moisesi osilila: «Onorugameka rega
'nataga etele alué Abraami: Ye rig 'la rewagachi
moinamala napugiti 'we 'la bijchigiligame napu ani
ne.»™ 4 Napu'lige bilé ri6 nochasa enomi meka,
alué enomika tabilé pe kogilime nimala alué enomi
alué nochame, alué enomika 'ma métigame jukuru,
alué nochame mélekuru. > Onorugameka 'we 'la
bi'wigame alawégame neraga eteme ju bilé ralamuli
reko cha 'sikame nilige napugiti alué ralamulika 'la
bijchigiligame napu anile Onortgame. % Aka alué
boné Rabi anilege'é Onorugame 'we 'la neraga
eteme ko apiépiri raldmuli napu 'la bijchigime ju
napu ani Onordgame. 7 Regd anime osale:

"We ganiliga mochi alué ralamuli
napu e'kérigime ju Onorugamete.
8 "'We ganiliga mochi alué ralamuli
napu Onordgame e'kame ju.t

* 4:3 E'nesi Génesis15:6. | 4:8 E'nesi Salmos 32:1-2.

9 ¢Chieri juké alué raldmuli napu 'we ra'sald
mochi, napu tabilé gastigarile Onorugame? ;Pe
alué napu ju 'la sikirétigame pe'ta isilala o alué
tabilé sikirétigame pe'ta isilala? ¢Aka Onorugame
'we 'la neraga etélige'é alué Abraami, 'we 'la bi-
jchigilime napu anile Onorugame? 10 ;Chiéniko 'la
neraga etéleko? ¢Bajcha ta'chd sikirekia pe'ta alué
isilala guwala o machala nujubd 'ma sikirésiga?
Aka ta'ch¢ sikirékiaguru pe'ta isilala. 11-12 Lige
a'’kinana Abraamika 'ma sikiréliru pe'ta alué isilala
napurigd machimela ralamuli 'ma a'la oyérame
ko Onorugame. 'Lige ta'cho sikirekia, alueka
'la bijchigime nile napu Onorugame anile, 'lige
Onorugame 'we a'la niraga etele. 'Liko Abradmika
ju suwabaga raldmuli o'nola napu 'la bijchigame ju
napu ani Onorugame 'lige Onorugameka 'la nird
alué ralamuli, tabilé chéré reko sikirétigame ke
pe'ta alué isilala o tabilé sikirétigame ke.

Jenaruwimela Paulo ruwiligo Onortgame 'la sébali
olame ko bilé tabiri 'la sébali olamirisd

13 Onorugame anele alué Abradmi 'lige alué
Abradmi rijimala 'we akinana o'chérigame:
«Suwabaga ye gawi 'emi nila nimala.» Onorugameka
pecha rega matalekd: «Abradmika 'we 'la sébali
olame ju napu ani alué nulali, alekeri 'yamala
ne suwabaga ye gawi» Pecha alarigd 'matalekd
Onorugameka. Onorugameka alarigd anele alué
Abraami 'lige alué Abradmi rijimala a'kinana
o'chérigame napugiti Abraamika 'wéchigo 'la
bijchigiligame la sébali olame ko Onorugame bilé
tabiri 'la sébali olamirisa, alekeri Onorugame sébali
ri6 neraga etele alué Abradmi. 14 Onortgame 'la

bi'weme nisa ralamuli alawala pe aluecho napu
'la sébali olame ju alué Moisesi nila nulali, liko
pecha sirbe nimiliko rekd 'we 'la bijchigilie napu
ani Onorugame, 'lige tabilé siné 'la bi'wigame
alawégame niwilikuru. 15 Jaré raldmuli 'natame ju
rewagachi simamio pe 'la sébali olagd Moisesi nila
nulali, nobi tabiléchigo alariga juko. Tabilé 'wesi
raldmuli umébame ju sébali ola alué nulali Moisesi
nila rekd 'we iwérali olae sébali 0ldniliga alué nulali
Moisesi nila, abirigachigo gastigariwili ju. 'Lige
napu'lige ralamuli 'la bijchigisa 'la sébali olame
ko Onorugame napu anile, 'liko tabilé gastigo
narémala alué ralamuli.

16 "We 'la najkidkd napurigd 'la nejkdrimala
Onorugame, 'liko 'we 'la bijchigilime ju napu ani
Onorugame. Alariga suwabaga ralamuli 'la gu'iriwa
Onorugamete 'la najkisaka 'emi napuriga gu'iriwa.
Onorugame tabilé lale: «Neka gu'irimala pe alue-
cho napu 'we 'la sébali olame ju alué Moisesi
nila nulali.» Onorugameka lale 'lina: «Neka 'we
la gu'irimala 'lina alué napu 'la bijchigime ju
napu ani ne napuriga bijchigile alué Abraami.»
Alekeri suwabaga ramué o'nola ju alué Abradmi.
17 Aka regd aniché Onorugame nila osili: «Neka
mué ajcha wa'lula we'kana gawichi mochigame
raldmuli o'nola neraga.» Alué Onorugame jukuru
napu oyérale alué Abradmi, alué Onordgame napu
ajali 'yvame ju suwigame 'lige napu machime ju
suwdabaga napu ikimeli ju.

18 Napu'lige Onorugame anesa ochérimio alué
Abradmi inold 'lige apaldchila, ochila, umulila, 'lige
egolila, 'lige aminacho we'kd, 'we 'la bijchigile
Abradami alanichi Onorugame. 'Lige ochérale

alué Abraami inold 'lige apaldchila 'lige ochila,
lige umulila 'lige egolila 'lige aminacho we'ka,
lige we'kanami gawichi simibale ejperélimia.
19 Rekdé 'ma 'we o'chérame ke Abraami, tabilé
chéldle, 'ma amuli bilé siento bamigame nile,
lige 'ma 'we 'la machiga asale alué Abradmi
‘'ma pe a'kinana mukumeo, 'machigo 'ma 'we
o'chérigame niligame, 'lige 'we 'la machiga asale
tabilé siné rojpardligo alué Abraami upila napu
Sara anilime nile, tabilé siné 'kuchigame niligo,
tabiléchigo chéldlekd, iligd alué Abradmika 'we
'la bijchigale 'la bijchiad alarigd nimio napuriga
anile Onorugame, Onorugame 'la elimio alué upila
napu Sara anilime nile napuriga 'la 'kuchigame
nimala. 20 Abradmika tabilé gawéliga akele alanichi
Onorugame, o'chérimio alué Abraami inola, iliga
alué Abraamika abéchigo 'la bijchigale siné rawé
'la ranélimio alué Sara napuriga anile Onorugame.
'Lige alué Abraamika anele Onorugame wa'lu
a'wali nigame ko Onorugame 21 'lige 'la sébali

olame ko bilé tabiri 'la sébali oldmirisd. 22 Alekeri
Onorugame 'la sébali olame ri6 neraga etele alué

Abraami 'la bi'wigame alawégame neraga.

23-24 Onorugame nila ra'ichalika ruwi Onorugame
'we 'la bi'wigame alawégame neraga etéligo
Abraami napugiti Abraami 'we 'la bijchigiligame
napu anile Onorugame. 'Lige ye ra'ichalika ruwime
ke ani Onorugame 'we 'la bi'wigame alawégame
neraga eteo ramue a'chigoriga napuriga Abradmi,
napugiti ramué 'we 'la bijchigime nirigime napu
ani Onorugame 'lige 'la bijchigime nirigime
Onorugame ajali 'yaligo Esusi napu ju ramué
nuleme. 25 Onorugame alarigd elale napuriga

me'liboa alué Esusi napurigd o'togd mukumela
suwabaga alué gastigo napu ramué narépuli nilige,
'lige napurigd ku uché ajanamala Esusi napuriga
Onorugame 'we 'la bi'wigame alawégame ralamuli
neraga etémala ramué.

)

Jena ruwimela Pdulo ruwiligo Onortgame 'la
bi'wigame alawégame neraga eteo ramué

1Onorugame 'we 'la sébali olame raldmuli niraga
eté ramué napugiti ramueka 'la bijchigime nirigime
'la sébali olame ko Onorugame bilé tabiri 'la sébali
olamirisa, alekeri 'la ganiliga ejperégame niru 'la
iwérali tdniga Onordgame. Wa'lula Esukristo napu
ramué nuleme ju, 'ma 'la gatele, gulusichi mukule
ramué nila gastigo o'toga napuriga ramué 'la
ganiliga ejperégame niwa. 2'We ra'sdligd mochiru,
ramueka 'wéchigo 'la machiame 'we 'la nejkura
ajtigd Onorugame napugiti ramueka 'we 'la
bijchigime nirigime 'la nejkurime ko Onorugame.
Abiena 'we ra'sdlagd mochiru napugiti 'we 'la
machiame 'la rewagachi moinawio Onorugame
'yuga mochimia napu'lige suwisuga. 3 Abiénachigo
'la ganiliga ejperélirukd reko i'sinimi 'we resi niliga
ejperégame nirige. "Wéchigo 'la machiame alariga
benirame ko andchaga reko resi niliga ejperélirige.
4 'Lige benisugakd andchaga reko resi niliga
ejperégame nirige i'sinimi, 'we 'la ganiliga etewa
ramué Onorugamete, 'lige alésiko 'la machiga
mochiwa 'la sébali olamio napuriga anilige bo'né
Onorugame. 5 'Lige alésiko tabilé chijunawa,
Onorugame 'we na'temaka eté ramué, alekeri

ndole bo'né alawala napurigd asimeémpa ramué
alawalachi.

6 'Yako tabilé a'’ka ralamuli nirigeturu, pe chibi
nokoga jarome nirigeturu. Ramué a'boi raldmulika
tabilé machime nirige churigd 'la moinawa
rewagachi, alekeri Esukristo mukulekuru ramué
gu'iriga. Onorugameka 'ma 'la machiga asale
aliéniko mukumeo Kristo. 7 Napu'lige me'liboli
nisa bilé ri6 tabilé che'sika oyame, 'lige uché
bilé ri6 etesa me'libdliko alué rio tabilé che'sime,
siné kachi rega animela alué ri6 alé iligame etea
me'libdliko alué rid tabilé che'sime: «Ne'chi 'lina
me'liboa, tase alué rido.» Siné kachi tabilé che
animéréma. 8 Esukristoka me'liliru bilena gulusichi
ujchaga ramué nila gastigo o'toga reko 'we cha
nokame nirige ramué, rekd alué Esukristo saila
nirige ramué, 'lige 'we a'lda machiaa Onorugame
'we na'temao ramué. 9 Jipe Onorugame 'we
'la sébali olame ralamuli neraga eté ramué aka
Kristo mukulepeché bilena gulusichi ramué nila
gastigo o'toga, alekeri Onorugame 'la bi'wigame
alawégame neraga eté ramué. Onorugame tabilé
gastigdrimala ramué napu'lige 'ma sebasa raweli
napu Onorugame gastigarimili ju suwdabaga ralamuli
cha nokame, napu'lige rewagachi o'tomeli ju
Onoruigame oyérame raldmuli. 10 Onorugame
saila nirige, 'lige 'ma gatele alué bomné inola
ndoliga napurigd me'liboa bilena gulusichi.
Jipeko Onorugame 'kuchila niru 'lige 'la rewagachi
simawa napugiti Kristoka 'pa rewagachi ajtigame
'we tania Onorugame napurigd Onorugame 'la
gu'irimala ramué. 11 'Lige aminami 'we 'la ra'sala
mochiru Wa'lula Esukristo 'machigo 'la gatéligime

napuriga 'la Onorugame gompaniérola niwa.

Jena ruwimela Paulo ruwiligo pe bilé rio chojk-
ila gite tabilé a'la alawégame ochérame ko ralamuli
'lige pe bi'lepi rio 'siligo suwdbaga gatea napurigd
bi'wigame alawégame gainamala ralamuli

12 'We 'ya bajcha bejtégame rié Arani anilime
tabilé 'la sébali olale napu nulélige Onorugame 'lige
mukule™ 'lige alé si se'windariga ikile alué 'ya ba-
jcha bejtégame rié na'talila 'lige jipesl ejperégame
tabilé a'ld 'natame ju raldmuli 'lige suwabaga suwi-
boli niru. 13 Alué 'we 'ya ejperégame raldmuli
napu'lige tabilé 'cho ochérachi Moisesi tabilé 'cho
nerule alué nulali napu Onorugame 'yale alué
Moisesi, 'machigo 'la machime nilek¢ tachiri 'natili
la a'lala ko, 'lige 'la machime nile Onorugamete
gastigariwio cha nokisaka, abiénachigo cha nokame
nilek6. 14 Abirigdchigo suwileko reké Onorugame
tabilé ra'ichige alué ralamuli 'yuga ruiga tachiri
chu'simia 'la ko 'lige tachiri chu'simia tabilé 'la
ko napuriga ruyele Onorugame alué Arani 'lige
Moisesi. Esusika nile napurigd apiépiri raldmuli na-
puriga alué Arani nobi Esusika 'wéchigo 'la e'wime
nilek6 Onorugame.

15 'Ya chojkind rawé Arani tabilé e'wele
Onorugame 'lige tabilé a'la alawégame gayénale.
Alué Arani chojkila ju 'lige jipeko suwabaga
raldmuli abisichigo che'wiguru 'lige alekeri tabilé
a'la alawega e'yena. Alué bi'wigame alawa napu

* 5112 Alué Arani tase yati mukule napu'lige tabilé e'wisa
Onorugame. "We a'kinana mukule. Tabilé go'sdkd alué masana
rakala napu tabilé go'nuliga ajcharigame nile alué Arani, pecha
mukumeli nileké nibilé ramué pecha suwiboli nileko.

neji Onorugame 'we 'la ju. Onorugame julale alué
Esukristo napuriga alué Esukristo nejimala a'lala
'néatili. 16 Alué tabilé a'lala 'natili napu 'nétale alué
Arani tase a'chigdriga ju napurigd alué a'lala 'natili
napu nejile Onorugame. Suwdbaga alué ralamuli
napu tabilé e'wame ju napu Onorugame najki
napuriga 'sile Arani 'we 'ya, alueka narémala
wa'lu gastigo. 'Lige alué raldmuli napu 'la e'wame
junapu Onorugame najki napuriga 'sile Esukristo,
alueka 'la tabilé narémala gastigo reko 'we cha
nokagame ke. 17'Ya bajcha rawé napu'lige Arani
tabilé e'wele Onorugame, alé si a'’kinana suwabaga
ralamuli tabilé a'la alawégame o'chérame ju 'lige
jaré abé we'ka bamiga suwime ju 'lige jaré ta'mé
we'ka bamiga, 'lige 'we 'la bijchigisaka Onorugame
Esukristo julaligo napurigad o'tomela suwabaga
alué tabilé a'lala 'natili, 'lige a'resa cha noka 'liko
'la moinamala 'pa rewagachi napu'lige suwisa.

18 Pe bhilé ri6 chojkila gite tabilé e'wagarika 'ya
chojkind rawé napu Onorugame nulale, a'ligesi
'ma resitiri alawégame o'chérame ju ralamuli, 'lige
pe bi'lepi rio 'sile suwabaga gatea napuriga tabilé
resitiri alawégame nimala raldmuli. 19 Yeka pe ani-
ame kérékuru pe tabilé e'waligame Arani 'ya cho-
jkind rawé napu Onorugame nulale, 'ma resitiri
alawégame o'chérame ko ralamuli. Abiénachigo
we'kd raldmuli tabilé resitiri alawélamalag6 na-
pugiti Esukristo 'la e'wéligame Onorugame.

20 Onorugame 'yale Moisesi alué nulali napuriga

machimela ralamuli tachiri chu'simia tabilé 'la
ko 'lige tachiri chu'simia la ko. 'Lige napu'lige

ralamuli 'ma machisa 'we cha nokao napu
Onorugame tabilé najki 'liko alué ralamuli



ROMANOS 5:21 xxiii ROMANOS 6:5

abéchigo cha nokame ju, 'liko Onorugame abé
na'temame ju alué raldmuli. 21 'We 'yasi chojkina
rawé 'we cha nokale raldmuli, jipesi abalariga
e'vena, alekeri suwime ju, 'lige Onorugameka
'we 'la na'temaka gu'ira raldmuli jipe ejperégame
napuriga e'wamala napurigd najki Onorugame,
napuriga 'la rewagachi simdmala napu'lige
suwisa. Wa'lula Esukristo 'ma gatele napuriga
Onorugame najki.

6

Jena ruwimela Paulo ruwiligo Onortgame 'yaligo
ajali alué Kristo napu'lige me'lisuga, a'chigoriga 'ya
awaliramué

1 ;Chonokibdaché 'liko? ¢.'We cha nokiboa
napurigd Onorugame abé na'temamala ramué?
2 ¢'Lacha biji i'niliga jdrome niwaché, 'ma a'régame
nirige alué tabilé a'la 'natili, 'lige 'lacha biji
na'tdwaché alué tabilé a'la matili? 3 ;Tabilé néla
'emi?  Suwdbaga ramué napu 'la bijchigime
niru Kristo Esusi mukuligo ramué gu'iriga,
jipeko Onorugame a'walila a'waligame niru. 'Ma
Onorugame oOyérame niru. Se'windriga matame
niru. 4 Napurigd Onorugame 'la 'yale ajali alué
Kristo napu'lige alué Kristo me'lisuga, a'chigoriga
'la neji a'wali jipe napurigd ramué 'la umabawa
area alué tabilé a'la 'matili napugiti Kristo ku
ajaniligame, alekeri ramuéchigd napuriga ku
ajanigame ralamuli niru napugiti 'ma 'la a'rérigame
alué tabilé a'la 'natili napu 'nataga e'yéname nirige.

5 Ramué 'ma bijchigisikd Kristo alé gulusichi
mukuligo, 'liko 'la ku ajadnarigame niwa ramuéchigd

napu'lige suwisuga napurigd ajanaliru alué
Kristo. 6 Kristo mukule bilena gulusichi ramué
nila gastigo o'togd napuriga ramué 'ma tabilé
ejperélawa napurigd ejperégame ju alué ralamuli
napu tabilé umébame a'rea chibi noka. 7 Napu'lige
Kristo alawala bajkisa bilé ralamulichi chojkime
ju nulea alué raldmuli, 'lige alué raldmuli 'ma

tabilé umériwa_alué tabilé a'la 'matalite. 8 Alué
Kristo alawala bajkisa ramuechi 'liko la gainawa

e'wa napurigd najki Onorugame. 9 Ramué 'la
machiaa alué Kristo ku ajanaligo 'lige tabilé siné

ku mukumeo. 19 Alué Kristoka mukule ramué nila
gastigo o'toga. Pe si'mepi mukule. 'Ma tabilé che

siné mukumela. Alueka 'ma Onorugame 'yuga ajti.
11 'Emi 'we 'la e'wawa napu najki Onorugame,
'mdachigo a'ld matame kame 'emi Kristo Esusi
na'talila, 'lige alué Kristo Esusi alawala nejkurime
junapurigd tabilé na'tawa Remonisi na'talila.

12'La listo mochiwa napurigd tabilé neyurimala
Remonisi na'talila. 13 Tase a'rewa napurigd 'emi
sekala cha nokimela, tase arewa napuriga
'emi chu'ala chatiri ra'ichali ra'ichamala. Iliga
la eliwa 'lina napuriga Onorugame nuldmala
'emi alawalachi, 'lige 'la oyérawa Onorugame.
'Emika napuriga suwigame kéturu napugiti chatiri
bowechi e'yéname niligame. 14Jipeko alué tabilé a'la
‘natili 'ma tabilé umubdamala 'emi nulea napugiti
'‘émika pecha regd 'mata mochigime: «Neka 'la
rewagachi moindmala neka 'la sébali olame kame
alué Moisesi nila nulali.» Iligd 'émika 'la bijchigi
'la nejkurime ko Onorugame.

Jena ruwimela Paulo ruwiligo bilé rio napu

nochame ju bilé batroni ‘yuga pe alué bi'lepi
batronicho e'weme ko

15 "Emika 'ma tabilé regd 'natame nisaka: «Neka
ta'mé 'we chéla reko tabilé umebe ne sébali 0l
Moisesi nulalila», 'lige 'lacha alekeri cha nokoga
e'yénamalawé 'emi. 16 'Emika 'la machiguru bilé
ri6 napu nochame ju bilé batroni 'yuga pe alué
bi'lepi batroni e'weme ko. 'Emi 'we cha nokiga
e'yéname nisa 'lige 'ma a'rénalasa 'emi cha noka,
siné kachi tabilé gaindmala 'emi a'rea. 'Lige
la Onorugame e'weme nisa 'emi 'la semadriga
ejperélamala. 17 'Emika 'we cha nokoga jarome nile
'yabé raweka nobi jipeko 'wéchigo a'la e'wagd 'emi
napu beniriliru. 'Lige alekeri 'we ra'salaga ajti ne,
'lige wa'ld cheliera 'ya ne Onorugame. 18 Jipeko 'ma
'la Onorugame nila ndchalichi n6chame ju 'emi. 'Ma
tabilé Remonisi nochdlilachi. 19 Jipe ruimé ne 'la
ma'chigime tabilé ndchali kame ra'ichalite napugiti
'émika tabilé 'cho ndmame kame ye ra'ichali. 'Emika
Remonisi nochalilachi ndchame nile napu'lige tabilé
'‘cho oyeria Onorugame, alekeri 'émika 'we cha
nokame nile. 'Emika 'yuga okome nile tabilé a'boi
upila 'lige i'kiru chibi nokaga jarome nile. Jipeko 'la
Onorugame nila nochalilachi nochdmili jukuru 'emi.

20 Napu'lige 'emi biji tabilé 'cho oyérame ka
Onorugame, regd 'matame nile 'emi: «Ramueka
pecha chélago tabilé e'wiga Onorugame napugiti
ramueka pecha oyérame nirigime Onorugame.»
21 ;Tachiri métukd 'lige 'emi alanokiga e'yénaga
iliga pe chijunaga e'yena 'emi jipe alanokisa
napugiti 'émika 'we gawélime niligame Onorugame?
22 Jipeko 'machigo tabilé nochame kame 'emi

Remonisi nochdlilachi, jipeko 'ma 'la Onorugame
nila nochdlilachi n6chame ju 'emi, 'lige alarigaka
'we 'la ju, napugiti Onorugame nila nochalilachi
nochdliakd 'la Onorugame 'yuga mochimili kame
'emi napu'lige suwisd. 23 Alué raldmuli napu
tabilé e'weme ju Onorugame 'lige cha nokame,
alueka tabilé Onorugame oyérame nimala jena
wijchimoba mochiga nibilé napu'lige suwisa,
tabilé moinamala rewagachi. Onorugameka 'la
gatele napuriga ralamuli 'la Onorugame oyéramala
jena wijchimoba 'lige napurigd 'pa rewagachi
moinamala ejperélimia napu'lige suwisa Wa'lula
Kristo Esusi 'yuga.

7

Jenaruwimela Pdulo ruwiligo bilé muki gunégame
pe bi'lepirio 'yuga bejtélimio

1"Emi Onordgame oyérame, 'émika 'we 'la machi
tachiri gite osirugime ko alué nulali Moisesi nila,
'lige machi 'emi 'we 'la sébali olawili ko alué nu-
lali biji ajagd mochiga. 2'Emi 'we 'la machi bilé
muki gunégame pe bi'lepi riocho 'yuga bejtélimili
ko napu'lige biji 'la ajaga ajtigachi alué rio napu
jupd bo'né gunala. 'Lige alué ri¢ alué muki gunala
'ma mukus4, 'liko alué muki 'la ikidrélamala uché
bilé ri6 rewa. Alariga ani alué nulali Moisesi
nila. 3 'Lige alué muki se'nu rié rewisaka biji
gunégame ke, wa'lu gastigo rewimela. 'Lige alué
rio alué muki gunala 'ma mukusa 'liko alué muki

'la ikiarélamala uché bilé ridé rewa.
4 Yeka aniame kéré Kristo mukuhgo lige 'ma

tabilé seébali olawili ko napu ani alué Moisesi nila
nulali napurigd 'la moinawa rewagachi. Kristo

mukule ramué o'tomea rewagachi. 'Lige ku
ajanale, alekeri Kristo 'yuga newikame Kkaréliru,
'lige 'la umbawa sébali 0old napu Onorugame na-
jki. 'Liko ramué napuriga alué muki gundmakame
karéliru, 'lige Kristoka ju napuriga alué muki gu-
nala napu mukule. Napu'lige Kristo mukusa
'ma o'tole alué gastigo napu ramué narépuli
nilige. 'Liko 'ma tabilé e'wérali olawa benia
alué Moisesi nila nulali napuriga 'la rewagachi
moinawa. 3> Napu'lige 'we cha nokoga ejperégichi
ramueé 'ya bajchd rawé ta'cho oyeria Esukristo,
'lige alué Moisesi nila nulali machisuga ramué
chu'simia 'we 'la ko 'lige chu'simia tabilé 'la ko
a'ligesi ramué oyériliru alué cha nokiame 'lina,
'lige alué cha nokiame oyéraga tabilé Onorugame
oyériliru. 6 Jipeko 'ma tabilé regd 'natame niru:
«Ramueka 'la rewagachi simawa napugiti 'la nigame
nirigime Moisesi nila nulali» 'Ma pecha rega
'matame niruko. Iligd regé nmatame niru napu'lige
me'lisuga Kristo 'ma se wmamga ikiligo. 'ngejlpeko
Onorugame Alawala gu'irame ju ramué napuriga
'la gainawa e'wa napu Onorugame najki.

Jena ruwimela Pdulo ruwiligo tabilé machime
niligo chieri 'natili tabilé a'la ko

7 ¢Tabilé sirbe ju alué nulali Moisesi nila?
Abiénaguru, napugiti neka 'we 'la machiame
chu'simia 'la ko, pe alué nulali leéraga. Neka pecha
machiméko chu'simia a'la ko 'lige chu'simia tabilé
la ko tabilé machisdkd ne alué nulali. Tabilé
machisaka ne rega anime osili chujkugo alé
nulalichi: «Tase we'kd e'karugamea tabiri niga
asinaliwa. Onorugame tase alarigd najki», pecha



ROMANOS 7:8 XxXviii ROMANOS 7:18

machimé ko ne tabilé 'la ko alarigd na'talila.
8 Machisd ne alué nulali, alési akind chojki ne
e'karugame tabiri najkia, peka 'la kachi alariga
na'talia. Napu'lige bilé ralamuli tabilé 'cho machia
alué Moisesi nila nulali, tabilé mayeme ju tabilé
'la ko napu'lige cha 'sid. 9 Napu'lige tabilé 'cho 'la
nama ne alué Moisesi nila nulali, tabilé machime
ke ne tabilé 'la 'natili ko e'’karugame tabiri najkia,
'ma a'kinana napu'lige leérasa ne alué nulalj,
machi ne chieri 'natili tabilé a'lala ko, 'lige machi
ne tabilé a'la alawégame ko ne. 10 Onorugameka
nejile ye nulali napurigd machiboa chu'simia
tabilé a'la ko, 'lige alési 'la machi ne tabilé a'la
alawégame ko ne. 11 Remonisi 'yégaturu ne'chi.
Napu'lige ne 'la ndmasa napu ani alué Moisesi
nila nulali tabilé 'la ko cha'simia, 'lige Remonisika
aniéturu 'we a'la ko cha'simia.

12 Alué nulali Moisesinila 'we a'la ju, Onorl’lgame

nila kame. 13 Alué nulali Moisesi nila 'we a'la
nisaka, 'liko ¢'lacha alué nulali Moisesi nila nula

napuriga cha'simala ne? Tabiléguru. Alué Moi-
sesi nila nulali leéraga 'we 'la machi ne tabilé a'la
alawégame ko ne. 'Lige 'la machine chiena enariga
nimio tabilé 'la na'tasiga biji ajaga mochiga.
14'We 'la machiaa 'we 'la ko alué Moisesi nila
nulali, neka abiénachigo tabilé umébago a'rea alué
tabilé a'la natili. 15 Neka tabilé a'ld 'natame ju reké
'we a'la na'tanilie ne. Neka tabilé nama choniga
ala'sime ko ne. 16 Napu'lige 'nata ne bilé 'natili
napu tabilé na'tanili ne, alariga 'we 'la machi ne
'we 'la ko alué nulali Moisesi nila. 17 Alué tabilé
a'la 'natili napu 'nata ne tabilé Onorugame na'talila
ju, alué 'natilika Remonisi na'tdlila ju. 18 Neka 'we

a'ld na'tanili, tabiléchigo gaindrigd, alekeri napu
'nata ne tabilé 'la ju alué 'matili. Alué 'natili
ju napu mata ralamuli, alué 'natilika 'natame ju
raldmuli napusi Arani tabilé e'wale napuriga nu-
lale Onorugame. 19 Tabilé a'la 'néatili 'nata ne reké
'we a'la na'tanalie ne. 20 Cha'sime ju ne reko tabilé
cha'sinilie ne. Neka 'we cha'sime ju napugiti pe
Remonisi na'talila 'natame kame ne.

21'We 'la machi ne senibi tabilé a'ld 'natame ko

ne reko a'la na'tdnalie ne, 22 Neka 'we 'la nird alué
nulali Onorugame nila, 23 aba bilé natili neru ne

alawdlachi alué napu tabilé a'ré ne'chi napuriga
na'tdmala ne napurigd ne na'tanili. 'Lige alué tabilé
a'la 'natilika 'ma umero ne'chi.

24 iResi iki ne! ¢Chieri 'la nejkurimala napurigd ne
'we a'ld na'tdmala? 25 Pe alué Wa'lula Esukristocho
la umubdmala nejkura. Alekeri neka wa'lu
cheliera 'ya Onorugame suwdabaga 'la gatéligime
bo'né. Neka 'we a'ld néléme ju Onorugame nobi
tabiléchigo umébago ne 'la sébali ola napuriga alué
najki.

8

Jena ruwimela Pdulo ruwiligo ku ajdniwili ko 'la
asisaka ramué alawdlachi alué ajali napu ku ajanale
Esusi

1 Suwabaga napu Kristo Esusi oyérame ju tabilé
narémala gastigo, alué napu tabilé e]peregame ju
pe napurlga a'boi najki, alué napu ejperégame ju
napuriga najki Onorugame Alawala. 2 Onorugame
Alawala napu ajali nejime ju 'ma bujé ne'chi alué
tabilé a'la natili. 3 Ralamuli tabilé umébale a'rea
tabilé a'la 'natili pe Moisesi nila nulali leéraga.

Alekeri Onorugame julale bo'né Inold Esukristo
napuyeri rié neraga napuriga tabilé umérowa
Remonisi na'talilate. 4 Napurigd sébali olawa
napu ani alué Moisesi nila nulali, napuriga tabilé
e'wawa alué tabilé a'la 'natili napu ramué a'boi
na'talia, ramueka sébali oliame ju 'lina napu najki
Onorugame Alawala 'ma 'la Onorugame Alawala
alawégame nirigime. 'Ma tabilé e'wilime niru alué
tabilé a'la 'natili napu o'wisale napu'lige cha 'sile
Arani.

5 Alué raldmuli napu e'wame ju tabilé a'la
'natili, alueka tabilé e'wame ju napu nulame ju
Onorugame Alawala. Alué raldmuli napu e'weme
ju Onorugame Alawala, alueka tabilé e'weme
ju chatiri 'natili. 6 Pe a'boi na'tdlila e'waliaka
pe arilime kéré Onorugame nila 'natili, 'lige
la e'waliakd napu najki Onorugame Alawala
la bi'lepi 'matili 'ndtame niwa 'la Onorugame
na'talilacho. 7 Alué 'we e'wime tabilé a'ld 'natili,
alueka Onorugame saila ju napugiti tabilé e'wame
kame napu najki Onorugame. Aminami tabilé
umeébame ju seébali old napu najki Onorugame
reko 'la sébali oldnilie. 8 Alué napu ejperégame ju
tase 'la sébali olaga napu najki Onorugame, alué
raldmulika tase 'la niraga etewa Onorugamete,
alueka ejperégame kame napurigd a'boi najki.

9 '"Emi raldmuli tabilé e'wime ju napu najki
a'boi, iligd 'émika 'we 'la e'wame ju napu najki
Onorugame Alawala napugiti 'émika 'la Onorugame
Alawala alawégame kame. Bilé raldmuli tabilé
alawégame Kristo Alawala tabilé Kristo oyérame ju.

10'Emika Kristo Alawala alawégame ju, rek6 suwigé

'emi cha 'sikirikd Arani 'la rewagachi moindmala
'emi napugiti Onorugame oOyérame kame 'emi.
11 Onorugame Alawala ju napu ku 'yale ajali alué
Esusi napu'lige mukusa, alué alawa alawégame
nisakd 'emi ku ajanamala 'emi napu'lige suwisa.

12 Alekeri 'emi Onorugame oyérame 'ma tabilé
ejperélawa pe napurigd najki 'emi aboi, iliga
ejperélawa napurigd Onorugame najki, 13 'emi
ejperélasaka napurigd 'emi a'boi najki, 'ma a'reme
kérélamala 'emi Onorugame oyeria. Onorugame
Alawala 'la gu'irisa 'emi napurigd 'emi 'ma
tabilé cha nokindliga jarome nimala, 'liko 'we 'la
oyéramala 'emi Onorugame, 14 napugiti suwabaga
raldmuli 'la e'wame kame napu najki Onorugame
Alawala, alueka 'la Onorugame 'kuchila kame.
15 Onorugameka nejile bo'né alawala 'lige pecha
nejilekd napurigd majawa, iligd 'la Onorugame
'kuchila jukuru 'emi jipeko napugiti 'la Onordgame
Alawala alawégame kame 'emi. 'Ma 'la Onorugame
'kKuchila gainasa 'emi 'ma 'la ikiaré rega anea
Onordgame: «j0'nd, ne O'nola!»* 16 Onortigame
Alawala 'we 'la machiri ramué 'ma 'la Onorugame
'kuchila nirigo. 17 'La Onordgame 'Kuchila nirika 'la
narépua napu Onorugame nejimala a'chigoriga
napuriga Kristo narémala. 'La anachasika
napuriga Kristo andchale resi olid, napu'lige
ramué 'pa rewagachi moindsiga Onorugame 'we
a'la niraga etémala ramué a'chigdriga napuriga
niralia alué Kristo Onorugamete.

18 Reko jipeko 'we resi nilia mochirige, 'pa
rewagdchika asiriga ganiliga mochiwa. 19 Ye

* 8:15 Yoli ra'ichalika «Abba Padre» anime chujku osilichi.

gawi 'lige suwabaga napu Onorugame newale
'we resi nili 'lige abichilubi resi nilamala napusi
'ma machisa raldmuli jena wijchimoba ejperégame
'la Onorugame 'kuchila nirigo. 20-21 Onorugame elale
napuriga resiikimela ye gawi 'lige suwabaga napu
Onorugame newale, Onorugameka abiénachigo 'la
eldmalagd napurigd ku 'la semadriga nimala jena
gawichi 'lige suwabaga napu Onorugame newale,
abiena Onorugame 'we 'la gu'irimala ramué. 22'We
'la machida senibi 'we resi nilio ye gawi 'lige
suwdbaga napu Onorugame newale napurigd resi
nilime ju bilé muki napu'lige ochérimichi bilé
u'tatiri. 23 'Lige abiena ramuéchigé 'we resi nilia
mochiru ramué napu alawégame niru Onorugame
Alawala. 'La alawégame niru Onorugame Alawala
nobi abiénachigo tabilé 'cho 'la 'matame niruko
napurigd Onorugame najki.  Buigd mochiru
napurigd Onordgame sébali oldmala. 24 Esukristo
'ma o'tole ramué nila gastigo napuriga ramué 'la
bi'wigame alawégame niwa 'lige buiga mochiru
napurigd ku 'la semdriga nimala jena gawichi. Bilé
ralamuli 'la etea napurigd ikimeli ju, 'liko alué
raldmuli 'ma pecha buigd asimeli jukd. 25 Tabilé
'cho etewia ka napurigd ikimeli ju 'liko 'la builime
ju napusi seba aleké rawé 'we 'la andchaga reko
resioliae.

26 A'chigdriga ju Onorugame Alawala 'we
la nejkurime ju Onorugame 'yuga ra'ichalichi
napugiti tabilé ejebénigame nirigime Onorugame
'yuga ra'ichaga. Onorugame Alawdlaka a'wagame
tdnime ju Onorugame napurigd Onorugame ramué
gu'irimala. Alué alawaka pecha ra'ichalite tdnime
juké Onorugame, alueka nalame ju napu'lige

najkia napurigd Onorugame ramué gu'irimala.
27'Lige Onorugame 'we 'la eteme ju tachiri nétame
ko ralamuli 'lige abiena 'la machi tachiri ténilio
bo'né alawalate. Onorugame Alawdlaka tanime ju
Onorugame napuriga ralamuli gu'irimala, napuriga
najki bo'né Onorugame.

Jena ruwimela Pdulo ruwiligo tabilé guwana ru-
Jstpoli ko reko rest ikide

28 'We 'la machidguru Onorugame 'we 'la
gu'irime ko alué ralamuli napu 'la nirame ju
Onorugame, ralamuli napu Onorugame wandpale
napuriga sébali olamala napu Onorugame najki.
29 Onorugame 'ma 'la machigd asale 'yasi chieri 'la
Onorugame oyérame nimio, 'lige nimio napuriga
alué bo'né Inola Kristo. 'Lige alué Kristo nimio
wa'lula ba'chirigame neraga. 30 Alué raldmuli
napu Onorugame 'ma 'lamachiga asale Onorugame
oyérame nimio, alué raldmuli wanapale, 'lige alué
napu wandpale 'we 'la gu'irile napuriga sébali
olame nimala napu Onorugame najki, 'lige 'we 'la
niraga etele.

31 ¢Churigd juké 'liko? Onorugame 'la ramué
repuka asisaka, 'liko ¢chiérite umériwawé ramué?
iTa'wésiteguru! 32 Onorugameka pecha regd 'ndtale
ko: «Pe me'liboleké ne Inola wijchimoba julasaka
ne.» Iligd Onorugameka julale bo'né Inola na-
purigd mukumela bilena gulusichi raldmuli nila
gastigo o'toga. 'Lige ¢'lacha ta nejimalawé suwabaga
tabiri napu 'la ju? 33 Onordgame 'ma 'la gu'irile
napuriga sébali olame nimala 'emi. ¢'Lacha an-
imélawé ralamuli pe cha nokame ko 'emi? ;Aka
bo'né Onorugame 'ma 'la ma'chigime aniché tabilé

gastigo naremio alué napu gu'iriliru Onorugamete
napurigad 'la sébali olame nimala? 34 Pecha an-
imélago ralamuli wa'lu gastigo narépuli ko ramué
napugiti Kristo kame napu mukule, 'lige alué
kame napu ku ajanale, 'lige jipeko Onorugame
'yuga ajtikuru 'we tania Onorugame napuriga ra-
mué gu'irimala. 35 'Liko ¢tachirite umériwa ramué
napuriga 'ma tabilé oyérame niwa ramué alué
Kristo? Tabilé tabirigurd. Kristoka abichilubi
repumala ramueé. Rekd 'we resi niliga ejperélisiga,
'lige reko 'we resi anésiga ralamulite, 'lige rekd
'‘we e'lowika e'yénisiga 'mimi mejkami, 'lige rekd
'we ejelisiga ukibaga mejkami e'yénaga, 'lige rekd
amuli me'lisuga ramué, ramueka pecha arewa
oyeria Kristo napugiti bo'né Kristo abichilubi 'we
'la nejkurimempa. 'Lige reko 'ma suwisuge, abiena
alué Kristo 'yuga mochiwa. 36 Rega anime osiruga
chujku Onorugame nila osilichi:

Mué oyérame KkoOrikd ramué, raldmulika 'ma

me'linali ramué
napuriga bo'a napu ju me'liboli alariga eté ra-
mué.t

37 Ramueka abiena tabilé guwana rujsupua
napugiti Kristo 'we na'tema ajtigame ramué
lige 'we a'la nejkura ajtigame. 38 Neka 'la machi
tabilé tabirite umériwilikd ramué napurigd 'ma
tabilé oyérame niwa Kristo. Rekd suwisuge,
Kristo abiena ramué 'yuga asimela. 'Lige nibilé
santo anjeli nibilé tabilé a'la alawa neyuramala.
Nibilé napu eki jipe 'lige napu ikimela i'libeko
tabilé neyurimala. 39 Nibilé tdbiri napu mochi

T 8:36 E'mesi Salmos 44:22.

'pa rewagachi, 'lige nibilé tabiri napu neru 'le
go'ndgana neyurimala. Alarigd gatele Onorugame
alué Wa'lula Kristo Esusi julaga napuriga
mukumela ramué nila gastigo o'toga.

9

Jena ruwimela Pdulo ruwiligo Onorugame
wandpuligo alué ralamuli jurio napuriga Onortgame
oyérame nimala

1 Neka 'la bijchid anibd, tabilé 'yégiga napugiti
neka Kristo oyérame kame. Napu 'nata ne 'la
Onorugame Alawala na'talila ju, alekeri 'la machi
ne tabilé 'yégali ko napu ruwi ne, 2 'we seweka
ajti ne 'lige 'we chalagd ajti ne napugiti we'ka
alué raldmuli jurio tabilé Onorugame oyeria
mochigime napugiti ne abiena jurio kamechigo,
alekeri 'we chdla ajti ne. 3 Alué raldmuli jurio
gastigariwili ju. Neka a'rémikuru Kristo oyeria
la bi'wimeli nisakd alué ralamuli alawala ne
a'résakd Kristo oyeria. 4 Rekd Onorugame 'we
la gu'irige alué raldmuli jurio 'lige abijichigo
we'ka alué ralamuli tabilé oyérigd Onorugame.
Onorugame wandpale napuriga 'la Onorugame
oyérame Nnimala alué ralamuli. Napu'lige simasa alé
Ejipto mochiga Onorugame o'tole alué ralamuli.
'Lige Onorugame anele alué ralamuli 'we 'la
gu'lrimio, abiena 'yasa a'rele alué nulali alué
Moisesi. Onorugame 'we 'la benirale alué ralamuli
churigd tanilime ka iwérali Onorugame. 'We 'la
anele 'we 'la gu'irimio alué ralamuli 'lige 'la sébali
gu'irile napurigd gu'irimiorilige. > Alué raldmulika
alué Abraami 'lige Akobo 'lige Isaki rijimala ju

'we a'kinana o'chérigame. Alué Kristo abiena jurio
nilechigod, 'lige Onorugame nulame ju bochigimi
jena wijchimoba. '"We 'la képa senibi rega
anisa suwdabaga raldmuli: «'We 'la nejkarime ju
Onorugame.»

6 Neka pecha anigd tabilé sébali oldligo
Onorugame napurigd olamorilige, pecha suwabaga
Israeli (Akobo) rijimala 'la Onorugamete 'yarigame
kame ndchali. 7-® Onorugameka tabilé 'yale ndchali
alué Abraami inold napu Ismaeli anilime nile, pe
alué Isakicho 'la 'yale 'lige bilé Isaki inold Akobo
anilime 'lige alué Akobo 'kuchila 'yaliru nochali
'lige aminacho a'kinana o'chérisime. ° Napu'lige
tabilé 'cho ochérachi Isaki, Onorugame rega anele
alué Abradmi: «Napu'lige 'ma sebasa raweli uché
nawamala ne a'lige mué upila Sara ranélamala bilé
towi» Alarigd anele reko tabilé siné rojparame
kachi alué Sara.

10 Napu'lige ta'ché o'chérachi alué kuate,
Onorugame anele alué Rebeka Isaki wupila:
1112 «Alué ba'chirigame tabilé nulémala alué
bonila.» Alariga anile Onorugame napu'lige tabilé
'cho etea, napurigd 'la machimela raldmuli alué
bo'né Onorugame 'ma wandapuligo alué u'tabela pe
alariga najkiligame bo'né. 13 Rega anime chujku
Onorugame nila osilichi: «Alué Akobo anilime towi
'we galegd etéturu ne 'lige Esau anilime ka tabilé
galega etéturu ne.»

14 ;Churigd jupaché 'likobd? ¢Onortigame jaré
tabilé galega eté? 15 Aka Onorugame rega anéleché
alué Moisesi: «Neka 'we 'la galega etémala alué
napu ne boné najki» 16 'Liko pecha chéréko

reko bilé rié 'la sébali olame ke, Onorugame
apiépiri galega eteme ju napu bo'né najki. 17 Aka
Onorugame regd anéleché alué wa'lula rey alé
Ejipto nulame: «Neka mué ajcha napuriga
mué nimala wa'lula nulame napurigd ralamuli
machimela chiena wa'lu a'wali nigame ko ne,
'lige napurigd machimela suwabaga ralamuli jena

wijchimoba ejperégame chieri ko ne.»™ 18 'Liko
Onorugame 'we na'tema ralamuli napu alué bo'né
najki, 'lige tabilé e'wame newame ju apiépiri
ralamuli napu tabilé e'wame newanili.

19 ¢'Lacha anémalawé Onorugame 'emi 'we
i'niligame raldmuli ko? Peka 'wesi raldmuli abé
wa'lula neraga natame kachi me'tiga Onorugame.
Siné kachi bilé 'emi regd animela: «Alarigd
nisaka, ¢'liko choniga gastigari Onorugame ne'chi?
Neka 'la sébali olame ju napu Onordgame najki.»
20 s Chieri jupaché mueka napurigd alarigd anémala
Onorugame? Bilé sikoli wejcholite newarigime
lacha regd anémalawé alué raldmuli sikoli
newdagame: «;Chonigd alieti sikoli newapeché mué
ne'chi?» 21 Alué ralamuli sikoli newame, newame
ju napu chibiyeri newadnili alué wejcholite.
Wejcholi josa bilé ri6 oka sikoli newame ju
abalekeé wejcholite, 'lige uneme ju napurigd bo'né
najki, bilé 'we 'la uneme ju ba'wi ro'iga 'lige bilé
uneme ju go'ame Kogimia Onorugame.

22 Onorugameka a'chigoriga ju ralamuli 'yuga na-
puriga alué raldmuli sikoli newame. Jaré ralamuli
'la elime ju napurigé abichilubi 'we resi nokimela
'lige we'lisi anachame ju 'lige tase yati ayome

* 9:17 E'nesi Exodo 9:16.

ju, 'ma a'kinana ayome ju 'lige 'we a'wagame

gastigarime ju napurigd ralamuli 'la machimela

Onorugame wa'lu a'wali nigame ko. 23 Jaré tabilé

gastigarile iligd 'we 'la gu'irile napurigd machimela

raldmuli 'we na'temame ko Onordgame suwabaga

raldmuli. 24'Lige tabilé chélagd etele rekd jaré jurio

ralamuli nilige napurigd ramué 'lige jaré tabilé

jurio kachi. 25 Regd anime osale alué Osea anilime

rio:

Alué ralamuli napu tabilé ne'chi oyérame ju

'la oilarimala ne alué raldmuli

napurigd ne'chi oyérame nimala.

'Lige 'we na'temamala ne alué ralamuli

napu 'yako tabilé na'temame ke ne.

26 'Lige alemi napu anéliru ralamuli:

«'Emika tabilé ne'chi oyérame ju»,

alanewa ralamuli:

«'Emika 'ma Onorugame 'kuchila ju

alué Onorugame napu ajali nejime ju.»

27 'Lige aminami regd anime osale Isaiasi: «Rekd

we'ka ke alué ralamuli jurio napuriga saté rejsi-

oli napu mochime ju wa'lu bakochi suwé, nobi

péchigo u'kabi raldmuli jurio nimalagd 'la rewa-

gachi moinamili napu'lige suwisd. 28 'Ma pe'wemi

Onorugame Sébali olamala napu sébali olamorilige.

Nawdmala rega animea: 'Emika 'légana injiérnochi

simamala, anémala alué 'we cha nokame ralamuli.

'Lige alué 'la Onorugame oyérame raldmulika rega

anémala: 'Emika 'la rewagachi simdmala.» 29 Aka

regd anime osdleché Isaiasi:

Onorugame Bi'neli Wa'lula tabilé bujésakd ramué
nila gastigo

pe u'kabi raldmuli israelita,

'liko a'chigoriga suwiboli kékuru

napurigda alué raldmuli Soroma ejperégame
'lige Gomora ejperégame.t

Jena ruwimela Pdulo ruwiligo Onortgame 'la
bi'wigame alawégame newdligo alué raldmuli tabilé
israelita

30 Ye ra'ichilika pe anime kéré: Onorugame 'la
bi'wigame alawégame newaligo alué ralamuli tabilé
jurio. Alué raldmuli tabilé jurioka tabilé oyérame
nile Onorugame abiriga 'la oyérale Onorugame.
31-32 'Lige alué jurio raldmulika pe gawéliga etéliru
Onorugamete napugiti tabilé bijchigiligame wa'lu
a'wall nigame ko Onorugame 'lige napugiti pe 'la
sébali olaga alué nulali Moisesi nila 'la bi'wigame
alawégame gaindnilime ko reko tabilé bijchigie
Onorugame julamio alué Kristo raldmuli nila
gastigo bujemia napuriga anilige Onorugame 'we
'va.} Alekeri pe napurigé pe rejté neraga ju alué
Kristo, napu raldmuli torome ju e'yénaga. 33 Aka
regd aniché Onorugame nila osili:

Bilé rejté ajchda ne alé Rusaleni anilichi (Sioni)

napuriga toroka bi'tibamala ralamuli,

'Lige alué raldmulinapu ekitabilé gaweli alué rejté
(Kristo)

tabilé chijuiniga ejperélamala.§

10

1'"Emi Onorugame oyérame napurigd ne, neka
najki 'lige 'we tani ne Onorugame napurigd 'la

T 9:29 E'mesi Génesis 19. i 9:31-32 E'mesi Romanos 10:5.
§ 9:33 E'nesiIsaias 28:16.

bi'wigame alawégame nimala alué raldmuli jurio
napurigd ne. 2 Neka 'we machi 'we nochdnilio
alué israelita raldmuli Onorugame nila nochali,
tabiléchigo 'la sébali machime jukd 'lina napu
Onortugame najki. 3 Alué raldmulika tabilé namale
tachiri najki6 Onorugame napuriga ralamuli 'la
'nadtame nimala napu Onorugame najki. 'Lige
alué raldmulika mayele 'we 'la sébali olasaka
alué nulali Moisesi nila, 'liko 'la ganiliga asimeo
Onorugame.” Onorugameka tabiléchigo alariga
nuldleko. 4 Kristoka nawdlekuru mukumea
napuriga raldmuli tabilé aminabi e'wérali oldmala
sébali ola alué nulali Moisesi nila rewagachi
moindniliga. 'Lige alési akind suwabaga ralamuli
napu 'la bijchigime ju Kristo nawdligo raldmuli
alawala bi'wemia, alué raldmulika 'la rewagachi
moindmala.

5> Aka Moisesi rega anime osdleché:
«Onorugameka anime ju: Bilé rié 'la rewagachi
moyéname nisakd pe 'la sébali olagd napu nula
Moisesi nila nulali, 'liko pe 'la sébali olamili
nimikuru napu nuld Moisesi nila nulali, nobi
tabiléchigo 'wesi umébame jukd 'la sébali ola.»
6-7 Bilé ri6 napu 'la oyérame ju Kristo, alué rioka
la machi Kristo 'la sébali oldligo napuriga 'la
rewagachi simawa napu'lige suwisuga. Alekeri
gite nawale Kristo. Bomné ku ajanale 'lige abé
a'’kinana 'ma rewagachi simile. 'Lige ramué
napu 'la oyérame niru Kristo 'la rewagachi
moinawachigd pe 'la Kristo oyériga. Pecha rega
anibogd: «iChieri 'la nejkurimalawé napuriga

* 10:3 E'nesi Romanos 10:5.

rewagachi moinawa? ¢Chieri nejimalawé alawa
napu'lige suwisuga?» Kristo 'ma gatele. 8 Moisesi
abiena rega anilechigd: «'Emika'we a'la gepule alué
rejcholi napu nula 'we 'la bijchigilime ko napu
ani Onorugame.»T Alué rejcholi ju napu ramué
beniriru 'emi. 9 'Liko 'emi 'we 'la ruyésaka uché
jaré ralamuli alué Esusi Wa'lula ko ramué nuleme,
'lige aminami 'emi 'la bijchigisa Onorugame 'siligo
ajali 'ya alué Esusi napu'lige mukusa, 'liko 'emi
'la bi'wimela alawala a'lige yati 'la bijchigisa 'lige
'la rewagachi simdmala 'emi napu'lige suwisa.
10 Napu'lige 'la bijchigisiga napu ani Onortugame
nila ra'ichali 'liko Onorugame 'la ra'salagd etémala
ramue. Ramué 'la bijchigisiga Wa'lula ko Esusi
ramué nuleme, 'lige ramué ra'ichdlilate e'kali
tanilime ju Onorugame, 'lige 'la bi'wiame ju ramué
alawala 'lige 'la rewagachi moinawa.

11 Aka regd aniché Onorugame nila osilichi:
«Suwdbaga napu 'la  bijchigiga  oyérame
ju Onorugame, tabilé siné chijundmala.»
12 Onorugameka 'we 'la gu'irame kame suwdbaga
raldmuli napu 'la tanime ju iwérali rekd jurio ke o
tabilé jurio ke. Onorugameka pecha chélega eteme
juké. 13 Aka regd aniché Onorugame nila osilichi:
«Suwabaga raldmuli napu 'we a'la bijchigiga tanime
ju e'kali Onorugame 'la rewagachi moindmala
napu'lige suwisa, napugiti 'ma 'la bi'wérigame
nimempa alawala biji ajd mochiga.» 14 'Lige
ichurigd 'la tdnimalaché iwérali peka oyérame
ke alué Kristo? 'Lige ¢churiga 'la oyéramalaché
Onorugame alué ralamuli, peka 'cho siné e'yénaché

T 10:8 E'nesi Deuteronomio 30:12-14.

alemi Onorugame nila ra'ichali benirame? 15 'Lige
¢churigd 'la simamalaché alué raldmuli Onorugame
nila ra'ichali benirimia amina uché jarénami peka
'wesi 1'tégichi napurigd juldmala? Aka rega aniché
Onorugame nila osilichi: «'We 'la ga kame ju eteria
alué ralamuli sébachi napu benirimili ju Onordgame
nila ra'ichali.»

16 Tabiléchigo suwdabaga 'la oyéraleké Onorugame
nila ra'ichali. = Aka regd anileché alué Isaiasi
'we 'ya: «iChieri 'la bijchia 'la oyéralekoba
Onorugame napu'lige ramué benirisiga Onordgame
nila ra'ichali alué raldmuli? Tabilé 'wésiguru.»
17 Napu'lige raldmuli ruwichi Onorugame julaligo
Kristo, 'lige ralamuli 'we 'la bijchigisa alué ra'ichali
'ma 'la Kristo oyérame ju.

18 Aka rukirdbd ne bilé ra'ichali: ¢Bijchid julé
tabilé sébaligo Onorugame nila ra'ichali benirame
raldmuli alemi napu mochi jaré raldmuli jurio?
Pecha alarigd juko. Aka Onorugame nila ra'ichali
regd aniché:

'Ma e'yénale raldmuli bochigimi alemi

alué ralamuli ejperélachi.

19 Aka chéchigo rukirdba ne: ;Tabilé 'cho siné

e'yéniligarémd alué ralamuli alé Israeli anilichi

Onorugame nila ra'ichali benirame ralamuli? Aka

'ma 'la e'yéniliché. Alekeri 'la akele, tabiléchigo

'la bijchia 'la oyéralekd. Aka Moisesi rega anime

osaleché:

'We 'la gu'irimala ne (Onorugame) alué raldmuli
tabilé jurio,

napu'lige etea alué ralamuli jurio

'we 'la gu'irichi ne alué ralamuli tabilé jurio 'we
ayoa mochimala.

Neka na'qutamala 'emi raldmuli jurio

alué ralamuli 'yuga napu tabilé nigame ju

Onorudgame nila ra'ichali.f

20 Aka alué Isaiasi rega anime osdleché:

Alé napu tabilé siné e'yéname nile beniriga

Onorugame nila ra'ichali benirame,

jipeko alé we'ka mochi Onorugame oyérame.

Alé napu tabilé 'wesi raldmuli oyérame nile
Onorugame

jipeko 'ma oyérame ju Onorugame nila ra'ichali.

21 'Lige abiena osdleché Isafasi: «Senibi rawé

gu'irinilige Onorugame alué ralamuli israelita 'we

gawélime Onorugame.»S

11

Jena ruwimela Paulo ruwiligo Onorugame
wandpuligo alué ralamuli jurio napuriga nochdamala
Onortigame nila nochalichi

1 ;Regdchala mayé 'emi Onorugame 'ma tabilé
gu'irio alué ralamuli israelita? Pecha alariga juko.
Alué raldmuli israelitaka wanapuliru napuriga
nochamala Onorugame nila nochali. Neka israelita
juchig6. Neka Abradmi 'lige Benjamini® rijimala
ju alué napu 'we 'ya ejperele. 2 Onorugameka 'ma
la 'nata asale wandpamia napurigd nochamala
Onorugame nila noéchali alué raldmuli jurio 'we

i 10:19 Emesi Deuteronomio 32:21. § 10:21 Isaias 65:1-2.

* 11:1 'We 'ya ta'ché ochérachi alué Paulo, alué ri6 Akobo anilime
makué oka rié 'kuchigame nile, bilé alué Benjamini anilime nile.
Alué rid Akobo abé a'’kinana 'ma wa'lu ri6 kachi alué Akobo chebilé
rewa 'ydliru Onorugamete, Israeli anilime rewa 'yéliru Onorugamete.
'Lige alési akind o'chérale alué ralamuli israelita.

'yva ta'chd o'chérachi alué raldmuli jurio. ¢Tacha
machiché 'emi napu anile alué rio napu Eliasi
anilime nile napu ruwime nile napu anele
Onorugame? Alueka Onorugame 'yuga ra'ichale
jurio raldmuli aydniga. 3 Rega anele: «Mué Wa'lula
Onorugame, 'ma me'liliru alué raldmuli napu
ruwime nile napu anele Onorugame, 'lige 'ma

gajunale alé we'kand mesa tegoli.f Pe necho
rejpipa ajaga, 'lige abiena me'linali ne'chi.» 4 Nobi
Onorugameka regachigo anéleko: «Neka tabilé a'ré
napurigd me'liboa alué gichao mili ralamuli
jurio napu tabilé tdnime ju iwérali alué tabilé
Onorugame alué Badli anilime napu pe newarigime
ju.» S Jipechigd 'we u'kabi raldmuli israelita mochi
la Onorugame oyérame, rekdo we'ka israelita
ralamuli mochige. 'Lige Onorugame 'we na'tema
alué ralamuli napurigd 'la Onorugame oyéramala
alué raldmuli.  Onorugameka tabilé na'temale alué
u'kabi raldmuli napu jipe 'la Onorugame oyérame
ju 'we 'la 'natame korikd, pe iligd na'temale bo'né.
7 Alué ralamuli israelita 'we e'wérali olame
nile la sébali olaniliga alué Moisesi nila nulali
'la bi'wigame alawégame gaindniliga. Onorugame
la niraga etele alué u'kabi ralamuli israelita
napu bo'né najkile. 'Lige uché jareka tabilé ni-
rale 'lige tabilé ndmame newale tachiri najkio
Onorugame. 8 Aka regd aniché Onorugame nila
ra'ichali: «Onorugame tabilé namame newale. 'Lige
jipe abalarigd ju, tabilé ndmame ju.»¥ 9 'Lige
Rabichigd abiena rega anime osale:
Wa'lu gastigo naresa 'la képa alué ralamuli

T 11:3 Emesi glosario «altar». } 11:8 E'nesi Deuteronomio 29:4.

napu wa'lu go'ame newame ju piesta newaga
10napurigd tabilé ndmame nimala napu eté
napuriga 'we resi niliga e'yénamala senibi.§

Jena ruwimela Pdulo ruwiligo abéchigo we'ka
ralamuli tabilé jurio 'la bi'wimeo alawala 'la
Onortgame 0yérame

11 Aka neka rukéguru 'emi: ¢Alué raldmuli
jurio pala tabilé uché siné oyérame nimalawé
Onorugame? Aka abiena ku 'laguru. Jipeko tabilé
oyérame ju Onorugame 'ma guwana rujsuligame
nobi uchéchigo ku 'la oyérame nimalagd. Jipe
etea alué ralamuli jurio 'we 'la oyerio Onorugame
alué ralamuli tabilé jurio 'lige 'we 'la gu'irilio
Onorugamete alué raldmuli, abéchigo we'ka
raldmuli jurio 'la oyéramala Onorugame 'lige 'la
bi'wimela alawala. 12 Napu'lige alué raldmuli
jurio aresa Onorugame oyeria 'liko Onorugame
nila ra'ichali benirame uchéchigo bilénami simibale
benirimia uché jaré ralamuli napu tabilé jurio ju.
'Liko napu'lige uchéchigo siné oyérasa Onorugame
alué raldmuli jurio, 'liko asiriga we'kd ralamuli
aminacho 'la machimela chiena 'la nejkarime ko
Onorugame.

13 Jipeko ra'ichdmala ne 'emi 'yuga napu
tabilé jurio ju, Onorugame jula ne'chi napuriga
beniramala ne 'emi Onorugame nila ra'ichali, 'lige
ne nirikd alué nochali 'we najtékame ju, 'lige 'we
ganili ne aleké ndchali ndchaga. 14 Neka najki
napuriga alué ralamuli jurio 'we ayoa mochimala
'emi etega 'we 'la oyerio napu ne beniri 'emi
ralamuli tabilé jurio, 'lige a'rénimala cha noka.

§ 11:10 E'nesi Salmos 69:22-23.

15 Napu'lige alué raldmuli jurio aresa Onorugame
oyeria, 'liko alué Onorugame nila ra'ichali benirame
uché jarénami simibale napu ejperégame nile
alué ralamuli tabilé jurio. 'Lige ¢chukimélawé
jena wijchimoba napu'lige alué ralamuli jurio
ku 'la oyérasa Onorugame? Alué raldmuli jurio
lige alué ralamuli tabilé jurio 'ma 'la bi'wimela
alawala. 16 Alué Abradmi 'lige alué uché jaré 'we
'yva ejperégame ralamuli israelita Onorugamete
wandpurigame nile napurigd Onorugame nila
nochali nochamala, abiena alué ralamuli israelita
jipe ejperégame Onorugamete wandpurigame ju
napurigd Onorugame nila néchali nochémala.”

17Bilé olibo galirale iligame rijpundliru pe'kabi at-
uala 'lige alé na'chuchaliru alué olibo jami iligame
atuala. Ye ra'ichalika pe aniame kéré alué ralamuli
jurio ko napuriga alué olibo galirale iligame olibo
jino.T 'Lige 'emi raldmuli tabilé jurioka ju na-
puriga alué olibo jami jagame alué olibo pe ko-
riente. 18 'Lige 'emi raldmuli tabilé jurio tabilé
gichiga etewa alué ralamuli jurio napu tabilé
oyérame ju Onorugame, napugiti '‘émika kame na-
puriga alué olibo koriente atuala alé jino olibochi
na'chucharigame, 'lige alué raldmuli jurioka ju na-
puriga olibo jino atuala 'lige nawala.

19 Siné kachi jaré 'emi animela: «Alué olibo

* 11:16 PAauloka regd anime osale: Alué bajcha wajsérigame bani
Onorugame kogiwili nisa, 'lige abiena suwdbaga alué uché jarela
bani abiena Onorugame nila nimalachigd. Rojd nawala Onortgame
nila nisa, 'liko abiénachigd alué rojd Onorugame nila nimala 'ma
suwdbaga atuala 'yuriga. T 11:17 Alué olibo napu echili masana
alachilt ju. 'Lige alué oliboka rakeme ju aseituna anelime.

jino atudlaka rijpundliru pe'kabi alé na'chuchamia
alué olibo koriente atuala jami iligame na mejkaka
a'parigame.» 20 'La bijchia ju napu animela 'emi,
alué olibo jino atuala 'ma rijpundlirigo napugiti
'‘ma a'réligame Onorugame oyeria. Tabiléchigo
gunarume niwagd 'emi, iligd 'we majawa 'lina
aregd Onorugame oyeria. 21 Aka Onorugame
tabilé e'kdlige'é alué ralamuli jurio, ¢mayé 'emi
Onorugame 'la e'’kamio 'emi a'résakd Onorugame
oyeria? Pecha e'kdmaligd. 22 'We 'la na'tasiba.
Onorugame 'we na'temame ju alué ralamuli 'la
sébali olame napurigd Onorugame najki 'lige
'we a'wdgame gastigo 'yame ju alué 'ma a'reme
Onorugame oyeria. 'Lige 'we na'temdpua 'emi
Onorugamete tabilé a'résakd Onorugame oyeria.
'Ma a'résaka 'emi Onorugame oyeria 'ma tabilé
na'temapua 'emi Onorugamete. Aligeko 'ma
rijpundrigame karélamala 'emi alé jino olibochi
jdgame atawd. 23 'Lige alué raldmuli jurio 'ma uché
ku 'la oyérasakd Onorugame 'liko Onorugameka
uché ku la e'kdmala alué ralamuli. 24 'Emika ju
napuriga alué olibo koriente atawala, alué napu
na'chuchaliru alé olibo jinochi. Aka Onorugame
'la na'chuchalige'é alué olibo jinochi alué olibo
koriente, 'lige ¢tacha 'la ku na'chuchamalawé
Onorugame alué Olibo jino atawala ku alé olibo
jinochi napu rijpundlirige?

Jena ruwimela Paulo ruwiligo aminacho abé
we'ka ralamuli israelita oyérimio Onortgame
napu'lige 'ma oyérasa we'kd ralamuli tabilé israelita

25 '"Emi raldmuli tabilé israelita, ruimé ne bilé
'natili napu 'emi tabilé machi napurigd 'nata

ajti Onorugame, napurigd tabilé gunarume nimala
'emi. Ajaré raldmuli israelita 'ma a'rele Onordgame
oyeria nobi abiénachigo ku 'la oyéramalagd
Onorugame alué raldmuli. Alué raldmuli israelita
tabilé oyérame nimala Onorugame napusi 'ma 'la
Onorugame Oyérasa suwabaga alué tabilé israelita
raldmuli napu eki Onorugame najki napuriga
Onorugame oyérame nimala. 26-27 A'lige si suwdbaga
alué ralamuli israelita 'ma bi'wigame alawélamala
napuriga ani Onorugame nila osili. Alué osilika
regd ani:
Juldmala ne Rusalénika ye rid napu 'we a'la 'natili
'yamala

suwabaga alué ralamuli israelita.
Alarigé gatémala ne.t

28 Alué ralamuli israelita 'ma a'rele Onorugame
oyeria, alekeri alué ra'ichali Onorugame nila

'‘emi ralamuli tabilé israelita 'lina beniriliru,
'Lige Onorugame abiena 'we 'la na'temd alué

raldmuli jurio reko 'ma a'regé Onorugame oyeria.
Onorugameka 'machigo 'la anéligame alué Abradmi
'we 'la gu'irimio alué raldamuli israelita 29 'lige
Onorugameka senibi 'la sébali olame ju bilé tabiri
'la sébali oldmorisd. 30 'Emika tabilé oyérame nile
Onorugame nobi jipeko 'wéchigo na'temaligd
‘'emi Onorugamete napugiti ralamuli israelita
a'réligame Onorugame oyeria. 31 Alué raldmuli
jurio arele Onorugame oyeria napugiti gawéliga
gepuligime napu'lige 'we 'la ruilia Onorugame
nila ra'ichali. 'Liko napu'lige uché siné 'la oyérasa
Onorugame alué ralamuli jurio Onorugame 'we 'la

i 11:26-27 E'nesiIsaias 59:20-21.

na'temamala alué ralamuli etega 'we 'la na'temakio
Onorugamete 'emi raldmuli tabilé jurio. 32 Bo'né
Onorugame elale napurigd cha nokame nimala
suwabaga ralamuli, alariga elale bo'né Onorugame
'we na'temamia suwabaga raldmuli tabilé e'wame.

33 'We a'ld 'mdtame ju Onorugame, ta'wesi
anaga. 'Lige pecha 'wesi andmalagd Onorugame.
34 «¢Chieri 'la machi napu 'mata Onorugame?
¢Chieri la ruyémala rejcholi Onortugame? 35 ;Chieri
raldmuli kogile bajchd Onorugame napuriga
'la nejimalachigd Onorugame?»S 36 Onortugame
newdlila jukuru suwdbaga napu neru jena
wijchimoba 'lige rewagachi. 'Lige alekeri bo'né
nila ju. Senibi 'we 'la oyérisiga Onorugame 'la képa
'la semariga ra'ichaga Onorugame olaga. Alariga
olasiga 'la képa.

12

Jena ruwimela Pdulo ruwiligo sébali oliame ko
napu najki Onorugame

1 'Emi Onorugame oyérame napuriga ne,
Onorugame 'we na'tema 'emi. Alekeri tani ne
napuriga 'emi 'la senibi 'la sébali olame nimala
napu Onorugame najki. 'La alariga oliame jukuru
‘emi 'la Onorugame oy€rame nirika. 2 Tase alariga
e]perelawa napurigd ejperégame ju ralamuli jipe
e]peregame napu tabilé Onortgame oyerame ju. 'La
lisensia 'yawa Onorugame napuriga se'nu matili
nejimala. 'Lige alarigd 'la machimela 'emi alué
‘natili napu a'lala ju, alué 'matili napu Onordgame
galeme ju.

§ 11:35 E'nesiJob 36:22-32.

3 Neka 'we na'temaka etuime ju Onorugamete
a'chigoriga napurigd chejaré 'lige Onorugamete
wandpurigame ju ne napurigd Onorugame nila
ra'ichali beniramala ne ralamuli, alekeri ye rejcholi
ruyémalane suwabaga 'emi: «Na'tawaka Onorugame
'siligo 'natali 'ya 'emi.» 4 Ramueka sekégame niru,
ronégame niru, najkégame niru, 'lige buségame
niru. Sekaka nochame ju, 'lige ronoka simime
ju, najkaka akeme ju, 'lige busika eteme ju.
> A'chig6riga ju. We'ka niru ramué, 'lige a'pilipi
ramué senu nochali nigame niru, nobi suwabaga
ramue pe abalué bi'lepi Kristo oyérame niru.

6 Aka Onorugame 'ydlige'é a'pilipi ramué
Onorugame oyérame napuriga najki bo'né
Onorugame. Onorugame nejisakd napuriga
ra'ichawa Onorugame nila ra'ichali, eliwa napuriga
Onorugame nejkurimala napu'lige mué ra'ichachi
rejcholi ruyea raldmuli. 7 Onorugame nejisaka
napuriga gu'iriwa uché jaré ralamuli, 'we ala
gu'lriwa. Onorugame nejisakd napurigd beniriwa
uché jaré ralamuli, 'we a'ld beniriwa. 8 Onorugame
nejisakd napuriga oilariwa uché jaré ralamuli, 'we
a'la oilariwa. 'Emi gu'irisakd uché jaré ralamuli,
tabilé chélagd gu'iriwa. Onorugame nejisaka
napuriga wa'lula niwa, 'we 'la sébali nochawa.
Onorugame nejisakd napuriga gu'iriwa ralamuli
o'chérame 'lige nayukame, 'we a'la ganiliga gu'irilime
jukuru.

Jena ruwimela Paulo ruwiligo napuriga 'we a'la
naktiriga ejperéliwa

9'We a'la niraga jarowa a'bopi. Tase pe aniboa:
«Neka 'we ganiliga eté mué», peka ganiliga eteme

ke. Tabilé oilariwa tabilé a'la 'natili, 'we 'la oilawa
'lina alué a'lala 'néatili. 10 Onordgame oyérame niru
alekeri 'la ganiliga e'yéniwa a'bopi.

11 '"La Onorugame oyériga beniriwa raldmuli
napu'lige beniria Onorugame nila ra'ichali.

12 'La ganiliga mochiwa buigd Onorugame 'la
sébili olame ko napu ani. 'La anachawa reko resi
kachi. 'Lige tabilé siné arewa Onorugame 'yuga
ra'icha.

13'La kdgiwa chejaré raldmuli napu resilaa napu
Onorugame oyérame ju. 'La lisensia 'yawa na-
puriga mué bejtélachi okdmala uché bilénaka jsime
napu ju Onorugame oyérame.

14 Napu'lige uché bilé raldmuli chibi 'sisa, 'lige
mué niriga tabilé che anewa alué ralamuli. Pe iligad
regd anewa 'lina Onorugame: «Mué Onorugame,
reko chibi 'sié alué rio, abiena 'la gu'irowa.»

15 Napu'lige 'we ra'salagd sisa chejaré ralamuli
alé 'emi ejperélachi, 'we ra'sdlawachigd. Napu'lige
'‘we seweka jsisa alué ralamuli 'emi ejperélachi 'la
iwérali 'yawa.

16 'La ganiliga ejperélawa 'emi uché jaré ralamuli
'yuga. Tase gunarume niwa, 'la niraga etewa
raldmuli napu tabilé nigame ju, alué 'we pobre.
Tabilé na'tawa abé ejebénigame ko 'emi me'tiga
uché jaré.

17 Cha 'sisa bilé ralamuli tabilé che 'sipua mué
niriga. 'La a'kd ralamuli niwa napurigd etémala
che jaré ralamuli, 'lige napurigd 'la regd animela
'emi olaga: «Alueka 'la Onorugame oyérame ju.»
18 'La niraga etewa suwabaga raldmuli napuriga
tabilé ayomala 'emi 'yuga. 19 'Emi napu ne 'we
na'temad, napu'lige chibi 'sisa bilé raladmuli, mueka

tase che olawa, iliga arewa napurigd Onorugame
'simala gastigaria. Onorugame nila osilichi rega
ani: «Ne 'simala gatea, ne 'simala gastigaria alué
cha nokame raldmuli»®  Alarigd anile bo'né
Onorugame. 20'Lige rega anichigd Onorugame nila
ra'ichali: «'Weresianilime nisa mué bilé ralamulite,
'lige bilé rawé 'we e'lowika sebasa mué bejtélachi
go'ame tasia, 'la kdgiwa go'ame, 'lige balamaka
sabasa ba'wi tasia, 'la 'yawa ba'wi. Tase rega
na'tawa mué niriga: 'Lacha 'yawawé go'ame ye
ralamuli 'we resi aneme ne'chi. Alariga 'we chi-
jundmala alué ralamuli»t 21 Ayori nisa go'ame
tdachi alué raldmuli iligd 'we ra'salaga 'yawa 'lina
go'ame alué ralamuli, tase ayoga.

1 Suwdébaga raldmuli e'wdamili jukuru napu nuld
e'wélala napu mochidrigime ju bilena we'ka
riogachi, Onordgame elile alué raldmuli napuriga
e'weélala nimala. 2'Lige apiépiri napu tabilé e'wame
junapu nuld alué e'wélala pe Onorugame gawélime
kérélamala. 'Lige apiépiri napu tabilé e'wame ju
gastigdriwa alué e'wélalate. 3 Alué e'wélalaka pecha
mochiarigime juko napuriga majaga ejperélimala
alué 'la sébali olame ralamuli napu nula e'wélala,
alueka mochiarigime jukuru napurigd majamala
alué cha nokoga e'yéname ralamuli. 'Emi tabilé
majaga mochinilisaka alué e'wélala, 'liko tabilé che
nokoga e'yéniwa. Tabilé cha nokoga jarowa, tase
i'niliga, alarigd 'la rega animela alué e'wélala: «Ye
raldmulika 'la tabilé cha nokoga jarome ju, tabilé

* 12:19 Deuteronomio 32:35. T 12:20 E'nesi Proverbios
25:21-22.

i'niliga», 4 napugiti alué e'wélalaka 'yarigame kame
nochali Onorugamete napurigd nulémala ralamuli
bilena we'kd ridgachi. 'We cha 'sika ilirome nisaka
mué, 'we iniliga, 'liko senibi majaga bejtélamala
mué alué e'wélala. Alué e'wélalaka lisensia nigame
ju napurigd gastigdrimala ralamuli, Onorugame
'yale lisensia alué e'wélala napuriga gastigarimala
raldmuli chibi nokame. > 'We 'la sébali olawa pe
boné 'mataga napu najki bilé wa'lula napugiti
alarigd kame, pecha lawa: «'La sébali oldsika tabilé
gastigdriwa ramué.» 'Lige aminami tase pe alariga
mayewa, iligd pe 'la bo'né 'mataga sébali olawa
napugiti 'émika 'we 'la machiame alariga najkio
Onorugame. 6'Lige aminami 'la najtétilime jukuru
enomi napu senibi bami najtétilime ju (impuesto),
alué e'wélala i'lime kame napugiti alué e'welalaka
Onorugame gu'iriga n0chame kame.

7'La najtétilime jukuru wikame nirikd alué enomi
napu najtétilime ju senibi bami e'wélala i'lime.
'La niraga etewa suwabaga alué e'wélala, tase
gawéliga. 8 Bilé raldmuli enomi tanesa mué, yati
najtétawa, 'lige 'la niraga etewa uché jaré ralamuli,
'lige 'la na'temaka. Alué napu 'la niraga eteme
ju uché jaré ralamuli, alueka 'la sébali ola alué
nulali Moisesi nila. 9 Alué nulali Moisesi nila
regd ani: «Tabilé se'nd muki 'yuga gojchiboa napu
tabilé mué 'yula ju. Tabilé nejkowa ralamuli
'yuga. Tabilé chigowa. Tase we'ka e'’karugame
niga asindliwa. Onorugame tabilé alariga najki.»
'Lige aminami regd anilechigd Moisesi: «'We a'la
na'temaka etewa uché jaré ralamuli napuriga mué
bo'nepi.» 19Bilé ralamuli 'la na'temaka eteme uché
jaré ralamuli napuriga bo'nepi, alueka tabilé siné

gawéliga etémala nibilé siné chibi oldmala uché
jaré ralamuli. Alué 'la na'temaka eteme ka uché
jaré ralamuli, alueka 'la sébali olame karékuru alué
nulali Moisesi nila.

11'La ganiliga etewa uché jaré raldmuli, napugiti
aminacho u'kabi rawé rokarekdme napuriga

nawamala Wa'lula Esukristo ramué o'tomea.
Aminacho u'kabirawé rokaré napurigd nawamala

Wa'lula Esukristo, tase napurigd abé 'ya napu
pe kuli chojkidlichi Esukristo oyeria. 12 'Ma
amuli seba raweli napurigd nawamala Wa'lula
Esukristo. 'Ma arewa alué tabilé a'la 'natili,
tabilé a'la na'talika tabilé a'la alawégame niwa. 'La
sébali olidka napu najki Onordgame 'la bi'wigame
alawégame niwa. 13'La semadriga 'ndtaga e'yénawa,
tabilé chibi nokogd, tase bajiga e'yénawa, nibilé
okoka e'yénawa e'sena umugi napu tabilé 'emi
a'’boi 'yula ju, tabilé nakoga e'yénawa, nibilé
enowélame niwa, 'lige nibilé na'duka ejperélawa.
14 Tligd 'we taniwa Wa'lula Esukristo napuriga
nejkarimala, 'la nejkurisaka 'ma tabilé chatiri
'nataga eindmala mué. 'Lige tase ejperélawa pe
napuriga 'emi a'boi najki.

14

Jena ruwimela Pdulo ruwiligo tabilé gawélilime
ko ralamuli napu ta'mé 'la ndmame ju napu nuld
Onortgame

1'La niraga etewa tase gawéliga alué ralamuli
napu ta'mé 'la ndmame ju napu nuld Onorugame.
Tabilé 'me 'la bijchigasa jaré tabiri matili alué
raldmuli, tabilé che anewa. 2Jaré raldmuli natame
ju tabilé 'la ko go'aa ajaré go'ame. Alué ralamulika

alariga 'natame ju napugiti alueka tabilé 'cho 'me
'la ndmame kame napu nuld Onorugame. 'Lige
jaréchigo raldmuli tabilé chélame ju napuyépiri
go'ame go ga napu eki go'ame neru. 3 Alué
napu 'la go'yame ju ekarugamea go'ame tabilé
gawélimili ju alué uché jaré napu tabilé go'yame
ju ajaré go'ame. 'Lige a'chigoriga, alué napu tabilé
go'yvame ju ajaré go'ame tabilé gawélimili ju alué
napu go'yvame ju napuyépiri go'ame. Onorugameka
suwdabaga 'la niraga eté. 4 Pecha aniame juko bilé
raldmuli n0chame tablle 'la nochachi tabilé alué rid
batroénila nirikd: «'La abé najsinakuliti rid, tabilé
benéganti ndchaga.» Alieti nisakd alué ndchame,
pe bo'né batronila machileké. Bo'né Onorugame
'la animela pala 'la n6chame ko o pala tabilé 'la
ndchame ka alué raldmuli. 'Lige bo'né Onorugame
'we a'la gu'irimala napuriga 'la semariga nochamala
alué nochame.

> Aka regd juturuchig6 jaré raldmuli, natame ju
bilé rawé abé najtékame ko me'tigd chejaré rawé.
'Lige jaréchigo natame ju suwabaga rawé pe abisibi
najtékame ko. A'pilipi ralamuli regd na'tamili ju:
«'We 'la jupaché napu 'nata ne.» 6 Jaré ralamuli
anime ju abé najtékame ko sawalachi rawe,
lige jaré anime ju abé najtékame ko romikichi
rawé. Alué okana chojkégame ralamuli alariga
natame ju nobi abiénachigo 'la Onorugame oyérame
kéréko. 'Lige aminami alué napu go'yame ju
apiépiri go'ame 'we 'la nawesasa go'yame ju 'la
nejigorikaba go'ame Onorugame. 'Lige alué napu
tabilé go'yame ju jaré go'ame 'we 'la nawesasa
go'yame juchigd go'ame 'la nejigorikdba go'ame
Onorugame, nobi abiénachigo 'la Onorugame



ROMANOS 14:7-8 Ivi ROMANOS 14:14

oyérame kéréko napugiti 'la nawesasa go'yvame
kame go'ame.

78 Onorugame ju ramué nuleme napu'lige
biji ajaga mochirigichi 'lige alué nulame juchigo
napu'lige suwisuga. 'Liko 'we a'ld e'wawa napu
Onorugame najki. Biji ajagd mochirikd Onordgame
'Kuchila niru 'lige suwisugaka abiena Onorugame
'Kuchila niru. 9 Alekeri mukule Kristo 'lige ku
ajanale ralamuli ajdgame nuleme nimia 'lige alué
suwigame raldmulichigo.

10 'Liko ¢chonigd gawéliga eteme ju mué
alué uché jaré ralamuli Onorugame oyérame?
Onorugame bomné animela: «Emika 'la sébali
olalepd napu ne najkié.» 'Lige bo'né Onorugame
animela: «'Emika tabilé sébali oldlepd napu ne
najkié.» 11 Rega ani Onorugame nila osilichi:

Neka 'la bijchid ani:

«Suwdbaga raldmuli chojkobaga jabamala napu ne
ajti»,

'lige suwabaga animela:

«Mueka Wa'lula Onorugame ju,

'we a'la nejkurime.»

12 A'pilipi ramué ruyéwili jikuru Onorugame napu

ra'icharu napu'lige biji mochiga jena wijchimoba

'lige napu chibi nokird ramué.

Jena ruwimela Pdulo ruwiligo tabilé che aniame
ko 'emi a'bopi napuriga tabilé guwana rujstimala
uché jaré Onortigame oyeria

13 Alekeri tabilé che aniboa 'emi a'bopi, a’bopi
gawélesa ka 'emi 'liko guwana rujsumala 'emi
Onorugame oyeria 'emi iligd 'we 'la nakuriga
nokisiwa. 14 Jaré ralamuli mayeme ju bilé raladmuli

go'sd go'ame napu tabilé go'ame kori, alueka
mayeme ju Onorugame gastigarimio go'saka. Nobi
Wa'lula Esusika 'wéchigo 'la lisensia nejigd na-
puriga go'poa napuyépiri go'ame. 'Lige bilé rio
'natame nisa regd: «Tabilé la ju alué go'ame go'aa,
Onorugame gastigarimala go'suka alué go'ame»,
'liko tabilé go'meli ju alué go'ame. 15 Mué go'sdka
go'ame uché jaré Onorugame oyérame etériga alué
go'ame napu tabilé go'yvame ju alué raldmuli,
'liko tabilé nirame karélamala mué alué ralamuli.
Tase 'la ju alarigd, mué go'sakd go'ame napu
tabilé go'yame ju uché jaré ralamuli, 'lige etesa
aleké go'ame go'yachi mué, 'liko alué ralamuli
'ma tabilé oyéramala Onorugame. Kristo mukule
alué ralamuli gu'iriga. 16 Tase etériga go'poa aleké
go'ame alué uché jaré ralamuli napuriga tabilé
lamala: «Ye rioka go'yame ju napu tabilé nejilisen-
sia Onorugame napuriga go'poa.» 17 Onorugame
nirikd pecha chéréko napuyépiri go'ame go'yae,
lige bajilia. Onorugameka pe iligd najki na-
puriga 'la sébali olawa napu bo'né najki, 'lige na-
jki napuriga tabilé i'kurugame chatiri tabiri nataga
ejperélawa 'lige napurigd 'la ganiliga ejperélawa.
Onorugame Alawala 'sime ju nejkuria napuriga
tabilé i'’kurugame chatiri tabiri na'tawa 'lige na-
purigd 'la ganiliga ejperélawa. 18 Kristo nila ndchali
nochalia ka, Onorugame 'we ra'sdlaga asimela, 'lige
ralamuli 'we a'la niraga etémala ramué.

19 Alekeri 'la ganiliga ejperélawa 'emi, 'lige
oilariwa 'emi a'bopi napurigd aminabi 'we a'la
Oyéramala Onorl'lgame nila ra'ichali. 20 Suwdbaga
go ame 'we a'la ju go'a. Ihga etériga go'suga alué
go'ame napu tabilé go'yame ju jaré ralamuli,

alué raldmuli ayomala, 'ma guwana rujsumala
Onorugame oyeria. 21 Iligd tabilé go'poa aleké
go'ame 'lige tabilé bajiwa alué i'wili ba'wila
rekutume alué uché jaré raldmuli Onorugame
oyérame etériga, napugiti etésaka alué uché jaré
raldmuli Onorugame oyérame 'liko alué ralamuli
'ma pe abisi a'rémala Onorugame oyeria. 22 Mueka
la machigd bejtélawa tabilé sulio Onorugame
apiépiri go'ame go'yachi 'lige i'wili ba'wila bajilichi.
'La ganiliga ejperégame ju alué napu lame ju
'we a'la ko apiépiri go'ame go'a 'lige 'we 'la ko
bajilia alué i'wili ba'wila. 'La ganiliga ejperégame
juchigé alué napu regd matame ju: «Neka jaré
go'ame tabilé go'yame ju.» 23 Bilé rio lasa: «iPala
ayOmalawé Onorugame ye go'ame go'sa ne o tabilé
ayomeréma?» 'lige abirigd go'sa, alueka pe bonepi
tabilé a'la alawégame gayena, alueka majaga
go'ydame bilé tabiri go'ame Onorugame ayora
mayega.

15

Jena ruwimela Paulo ruwiligo 'we 'la gu'irilime
ko alué uché jaré napu tabilé 'cho 'la ndmame ju
Onortigame nila ra'ichali

1 Ramué napu 'we a'ld machiaa tachiri najkié
Onorugame tase pe a'bocho 'la ganiliga mochiwa.
Iliga 'la gu'iriwa 'lina alué napu ta'cho 'la namame
ju Onorugame nila ra'ichali napuriga aminabi abé
a'ld oyéramala Onordgame napuriga abé a'la bi-
jchigimala napu ani Onorugame. 2 O'maka 'we
a'la gu'iritékuru alué napu ta'chd 'la ndmame ju
Onorugame nilara'ichali. Alariga abé a'la oyéramala

Onorugame. 3 Kristo senibi sébali olale napu
Onorugame nulele, tase napurigd bo'né najk-
ile. Aka rega aniché Onorugame nila osilichi:
«Mué Onorugame, neka 'we nird mué, alekeri
raldmuli chibi anechi mué, pe ne'chi chibi aneme
kéré.»* 4 Suwdbaga alué osili napu osiruga chu-
jka alé Onorugame nila osilichi, alueka pe ra-
mué benirame kéré napu najki Onorugame. Napu
ani aleké osilichi 'la oildrime ju ramué napuriga
tabilé guwana rujsupua 'lige napurigd 'la machiga
mochiwa 'la sébali olamio Onorugame napu ani.
Alekeri 'la machird Onorugame 'la sébali olamio
napu ani. 5 Onorugame 'we 'la nejkurame ju
napuriga 'la anachawa rekd resi anilie 'lige ne-
jkurame ju napurigd 'la tabilé seweka mochiwa,
alué tani ne napuriga 'la gu'irimala 'emi napuriga
'we a'la niraga jaromala 'emi a'bopi napuriga 'sile
Kristo Esusi. 6 Alarigd suwdabaga napuika 'emi 'we
a'la ra'ichamala Onorugame olaga, alué Onorugame
napu alué Wa'lula Esukristo O'nola ju.

7'Liko alarigd 'we a'la niraga jarowa 'emi a'bopi
napuriga nirale Kristo 'emi. 'Lige alariga 'we
a'la niraga ra'ichamala raldmuli Onorugame olaga.
8 Kristo nawalekuru ralamuli jurio gu'irimia na-
puriga etémala raldmuli Onorugame 'we a'la sébali
olame ko napu sébali oldmorilige. 9 Abiena nawale
napuriga raldmuli tabilé jurio animela 'we a'la
nejkurame ko Onorugame. Aka regd aniché Rabi
Onorugame nila osilichi:

Bochigimi napu ejperé alué ralamuli tabilé jurio

* 15:3 E'nesi Salmos 69:9.

alemi eyéniga ra'ichamala ne 'we a'la ko mué
Onorugame

'lige wikardmala ne mué nila wika.T

10"Lige abiena regd ani Onorugame nila osilichi:

"We ra'salagd mochiwa 'emi ralamuli tabilé jurio

napu 'la Onorugame oyérame ju.f

11'Lige abiena regd ani Onorugame nila osilichi:

Rega aniboa suwabaga 'emi ralamuli tabilé jurio

lige abiena 'emi raldmuli jurio:

«Onortigame 'la semdriga nejkuirame jupé.»S

12 'Lige abiena regd anime osale alué Isaiasi 'we

'ya:

Ochéramala bilé ri6 'ma we'ka bami nujuba

'ma tabilé i'tégichi alué Esé ramué rijimala 'we 'ya

ajtigame.”

Alueka wa'lula nimala ralamuli tabilé jurio nuleme.

'Lige suwdbaga alué ralamuli tabilé jurio

'we a'la bijchigiga mochimala 'we a'la nejkurimio

alué rio 'we a'kinana ochérigame

(Isaiasika pe alué Esukristo olagd anime ke anile).T
13 Onortgame napu nejime ju iwérali 'we

ra'sdlarisa 'la képd 'emi napuriga 'la ganiliga

mochimala 'emi napugiti 'émika 'we a'la bijchigame

kame napu ani Onorugame. 'Lige aminabi tani

ne Onorugame napurigd gu'irimala 'emi bo'né

alawalate napurigd aminabi bijchigame nimala

‘emi 'la sébali olame ko Onorugame bilé tabiri 'la

sébali olamirisa.

T 15:9 E'nesi Salmos 18:49. i 15:10 E'nesi Deuteronomio 32:43.
§ 15:11 E'mesi Salmos 117:1. * 15:12 Esé (Isai) wa'lula rey
Rabi o'nola nile. T 15:12 E'nesilIsaias 11:10.

14 'Emi Onorugame oyérame napuriga ne, neka
'we a'la machiga ajti 'we na'temaka eteme ko 'emi
uché jaré ralamuli. 'Lige 'we machiga ajti ne 'we
ejpénigime ko 'emi beniriga a'bopi Onorugame nila
ra'ichali. 15 Abiena bilé rejcholi ruyé ne 'emi jena
ye osilichi napurigd tabilé we'kuamala 'emi. Neka
'la ma'chigime ruyé 'emi napugiti Onorugame 'ma
'la alarigd 'nata asdligame, 16 napuriga beniramala
ne alué ralamuli tabilé jurio alué ra'ichali napu ju
Onorugame nila. 'Lige ralamuli alué ra'ichali akiga
'we a'la oyéramala Onorugame 'lige Onorugame 'we
'la nirdmala. Onorugame Alawala 'sile gatea na-
puriga 'we 'la nirawa Onorugamete.

17 Neka 'we ra'sdlaga ajti napugiti Kristo Esusi
'we 'la gu'irimpa ne'chi napurigd beniramala ne
alué raldmuli Onorugame nila ra'ichali. 18 Neka
tase se'winariga ruwimela, neka pe ruwimela
Onorugame bo'né najkiligo napurigd beniramala
ne Onorugame nila ra'ichali alué ralamuli tabilé
jurio napurigd 'la oyéramala Onorugame, 'lige
bo'né Onorugame 'smiguru napurigd suwabaga 'la
semdriga ma'chinamala 19 napu'lige sa'wachi ne
ralamuli 'we nayukame (milagro) 'lige napu'lige
ra'ichachi ne Onorugame nila ra'ichali. 'Lige 'ma
bochigimi beniruturu ne Onordgame nila ra'ichali
alé we'ka ridgachi si Rusaleni anilichi wami wa'lu
gawichi Iliria anilichi si. 20 Neka tabilé siné
benirituru Onorugame nila ra'ichali alemi napu 'ma
e'yénale uché jaré raldmuli Onorugame nila ra'ichali
beniriga ralamuli, iligd neka beniri 'lina ralamuli
Onorugame nila ra'ichali 'we a'la 'nataga alemi
napu tabilé siné 'cho akirume nilige Onorugame

nila ra'ichali nibilé alué ra'ichali napu ruwime ju

churiga ka Kristo. 21 Neka sébali oldturu napuriga

ani alué osili 'ya nerdgame ta'ch6 ochérachi Esusi:

Raldmuli napu tabilé siné akeme nile Onorugame
nila ra'ichali

'we 'la ndmamala churigé ka Kristo.f

Jenaruwimela Pdulo ruwiligo alué bo'né Paulo 'we
siminalio Roma

22 Tabilé ikiri ne alemi Roma anilichi simid
'emi enemia, rekd senibi siminalia ajtigé ne
alemi. 23 Jipeko 'la ikirimaréké ne simid alemi
'emi 'yuga asimea napu 'emi ejperé. 'Ma we'ka
bami jupd siminalia ne alemi napu 'emi ejperé.
24 Alé Roma napu 'emi ejperé simiromold ne
napu'lige simid enaga Espafia anilichi. Oka mecha
asimé ne alé Roma, bakia mecha koma. Ba-
jcha Rusaleni simiromold ne. Napu'lige alé Roma
yénaga simichi ne amina Espafia anilichi, na-
jki ne napuriga jaré 'emi ne'chi gu'irimala pabé
paberia 'lige aminami najki ne napuriga 'yuriwa
ne Espafia anilichi si. 25 Jipe yatikd alé Rusaleni
anilichi simé o0la ne enomi o'tomia alué ralamuli
Onorugame oyérame alé Rusaleni ejperégame. 'Lige
alé Rusaleni yéniga Roma simé ne. 26 Jena
Maseronia 'lige Akaya (Gresia) anilichi ejperégame
raldmuli Onorugame oyérame a'boi 'nataga napab-
ule enomi napurigd o'towa Onorugame Oyérame
raldmuli Rusaleni ejperégame 'we pobre. 27 A'boi
'nataga napabule enomi napugiti alué ralamuli
jurio nokaligame beniria Onorugame nila ra'ichali
alué ralamuli tabilé jurio, alekeri gu'iriguru, enomi

I 15:21 E'mesi Isaias 52:15.

napabulekuru napurigd o'towa alueé ralamuli jurio.
28 Napu'lige 'ma 'yasa ne alué enomi alué raldmuli
alé yéniga simé ne alé Espafia anilichi, bajcha alé
Roma sebdmala ne 'emi 'yuga asimea. 29"'We machi
ne napu'lige sebasa ne alé napu 'emi ejperé, 'we
'la gu'irimio Kristo 'emi napuriga 'la namamala 'emi
napu ne 'emi beniri.

30 'Emi Onorugame oyérame napuriga ne, neka
'we tani Onorugame napurigd repumala ne'chi
napuriga tabilé che ikimela ne, 'lige najki ne
napuriga 'emi 'we tanimalachigd Onorugame
a'chigdriga napurigd ne, napuriga repumala
Onortugame ne'chi, 31 napurigd tabilé che oldmala
ne'chi alué ralamuli tabilé oyérame Kristo napu
mochi alé Rusaleni, 'lige napuriga 'la semariga
narémala alué enomi Onorugame oOyérame alé
Rusaleni ejperégame tabilé nigame, 32 Onorugame
elasa 'la képa 'we a'la sebasa ne 'we 'la ra'salaga
napu'lige 'emi etea ne alé napu ejperé 'emi, 'lige
Onorugame nejkurisa 'la képa napuriga resibamala
ne alé 'emi ejperélachi. 33 Alué Wa'lula Onorugame
'la aminabi 'emi repuka asisa 'la képa, Onorugame
napu nejkurime ju napuriga tase e'karugame
chibiyeti 'nataga jarowa.

16

Jena ruwimela Pdulo 'we ndwiligo reporali
suwdabaga raldmuli napu Onortigame oyérame ju

1 Neka ruwibd churigd ka alué muki Pebe
anilime. Alué mukika 'we 'la oyérame ju
Onorugame 'lige 'we nejkarime ju napu'lige
napuikichi alé Sinkrea anilichi. 2 'La niraga

etewa napugiti Wa'lula Onordgame oyérame kame,
napuriga nirdlime ju apiépiri alué Onorugame
oyérame. 'La gu'iriwa napugiti alué mukika 'la
gu'iriligime we'ka raldmuli 'lige ne'chitiri abiena 'la
gu'irituru.

3 'We repdriwa alué muki Prisila anilime 'lige
alué Prisila gunala Akila anilime ri6. Alué
okdnika ndchame kéturu ne 'yuga Kristo Esusi nila
ndchalichi. 4 Alué raldmuli siné amuli suwituru
ne'chi gu'iriga. Alekeri 'we ra'sdlagd ajti ne 'lige
abiena 'we ra'sdlagd mochichigd suwabaga alué
ralamuli Onorugame oyérame napu tabilé jurio ju.
5> Abiena 'we 'la rep6Oriwa alué raldmuli Onorugame
oyérame napu napuime ju Onorugame nila ra'ichali
benimea alé Prisila 'lige Akila ejperélachi. "We
repOriwa alué rio Epeneto anilime, 'we machime
ju ne alué ri6. Alué rio juturu napu bajcha
oyérale Kristo alé Asia anilichi. ¢ 'We repdriwa
Maria, alué napu senibi 'yasi 'we gu'iri 'emi.
7'"We repOriwachig6 alué Antroniko lige alué Juniasi
napu jurio juchigd napurigd ne, 'lige napuika
mochirige ramué galirale mo'ariga. Esukristo 'yale
nochali alué oka rié napu 'we 'la machirume ju
we'ka ralamulite. 'Lige alué oka ri6 bajcha oyérale
Onorugame ne'chi me'tiga.

8 "We repOriwachigd alué Ampliato anilime
rig, alué ri6 'we machime ju ne, 'lige 'we 'la
oyérame ju Onorugame. 9 'We repodriwachigé alué
Urbano anilime ri6, alué napu juchig6 Kristo
nila nochilichi ndchame, 'lige abiena 'we repdriwa
alué Etakisi anilime rid, alué rié napu 'we 'la
nird ne. 10 'We repdriwachigd alué rié Apélesi
anilime. Alué rioka we'sa 'we resi ikigame ju



ROMANOS 16:11 Ixv ROMANOS 16:17

pe Kristo oyériga. 'Lige abiena 'we repoOriwa
suwdbaga alué raldmuli Aristobulo anilime rid
galilachi ejperégame. 11 Abiena reporiwachig6 alué
ri6 Erorioni anilime, alué rid abiena jurio ju
napuriga ne, 'lige alué ralamuli Narsiso anilime
rio galilachi ejperégame napu 'we 'la oyérame ju
Onorugame. 12 'We repdriwachig6 alué Tripena
anilime muki 'lige Triposa anilime muki napu
ndchame ju Wa'lula Onorudgame nila ndchilichi.
'We repdriwachigd alué Pérsire, 'we machime
ju ne alué muki, 'lige 'we nocha alué muki
Onorugame nila ndchalichi. 13 "We repdriwachig6
alué Rupo anilime rig, napu Onorugame 'yale
nochali 'we 'la semadriga, 'lige alué eyélachigd
napu 'we na'tema ne'chi napurigd bo'né ranala
neraga. 14 'We reporiwachig6 alué maligi rid, alué
Asinkrito anilime, 'lige Plegonte, 'lige Ermesi, 'lige
Patrdbasi, 'lige Ermasi, 'lige suwdabaga alué raldmuli
Onorugame oyérame napu napuime ju Onorugame
nila ra'ichali benimea aleké maligi ri6 galilachi.
15 '"We reporiwachig6 alué maligi ralamuli, Pil6logo
anilime rio, 'lige alué Julia anilime muki, 'lige
alué Nereo anilime rio, 'lige alué waila, 'lige alué
Olimpasi anilime rio, 'lige suwabaga alué ralamuli
napu napuime ju Onordgame nila ra'ichali benimea
alué maligi raldmuli galilachi.

16 'La ganiliga reporawa a'bopi 'la chu'miga ba-
nachi napuriga reporame niru ramué. Ralamuli
napu ne 'yuga mochi napu Onorugame oyérame ju
napu we'kanami ejperégame ju abiena ndolachigd
reporali.

17 Suwdbaga 'emi Onorugame oyérame 'la 'ndataga,

tase 'yuga e'yénawa alué ralamuli na'dwali 0'winame
'yuga. Alué raldmulika pe gawéliga nokame kéré
alué sematiri 'natili napu ne beniri 'emi. Tase 'yuga
e'yénawa alué raldmuli 18 napugiti alué raldmulika
pecha alué Wa'lula Esukristo nila ndchalichi
nochame kame. Alué raldmulika 'la semadriga
ra'ichame ju péchigo 'yégali ra'ichalite ra'ichame
kéréko raldmuli 'yuga. 19 Suwdbaga raldmuli 'we
la machi 'we 'la e'wame ko 'emi napu najki
Onorugame, alekeri 'we ra'salaga ajti ne. Alekeri
najkine napuriga 'emi 'we 'la 'natame nimala, najki
ne napuriga 'la e'wamala 'emi napuriga 'la bijchia
'la Onortugame najki. 20 Alarigd Onordgame napu
'la bi'lepi bi'wigame natili nejime ju, 'ma umérimala
alué Satanasi 'lige alésiko 'emi tabilé umériwa alué
Satanasite. Alué Wa'lula Esukristo 'la semariga
gu'irasa 'la képd 'emi.

21 Alué Timoteo napu ne 'yuga ndchame ju abi-
ena nawala reporali. Abiena nawalachig6 reporali
Lusio 'lige Jasoni 'lige Sosipatro anilime rio. Ye
ralamuli jurio ju napuriga ne.

22 Ne Tersio, neka abiena Onorugame oyérame
juchigd, 'lige neka ye osili osa napu Paulo nula
osiniliga, ne abiénachigd ndola reporali. Abisibi
osisimala ne napu nula P4ulo osiniliga.

23 Abiena ndola reporali Gayo anilime rid. Ne
Paulo alé Gayo galilachi gojchime june, 'lige abiena
alé napuime ju raldmuli benimea Onorugame nila
ra'ichali rejcholi. Abiena ndola reporali Erasto,
enomi gateme napu neru jena Korinto anilichi
alué enomi napu gobierno nila ju. Abiena
alué Kuartosi anilime ri6 napu abiena Onordgame

oyérame ju abiena ndola reporali.

24 Alué Wa'lula Nulame Esukristo 'we 'la gu'irasa
'la képd 'emi. Alariga ju.

Jena ruwimela Paulo ruwiligo 'we 'la semdriga
ra'ichdlime ko Onortgame olagd

25 {'We 'la semdriga ra'ichawa Onorugame olagd!
Onorugameka 'la gu'irimala 'emi napurigd 'emi
'la bi'lepi 'ndtili 'nataga e'yénamala pe alué bi'lepi
'natilicho napu Esukristo neji. Alariga ruyéturu ne
'emi napu'lige 'emi ruyea ne alué 'we a'la ra'ichali
Onorugame nila. 'Lige aminami 'we 'la ruyéturu
ne tachiri gite nawaligo Esukristo. Onorugame
'ma 'la alarigd 'nata asale 'ya bajcha napu'lige
ta'ch6 newa ye gawi, pe iligd ralamuli tabilé 'wesi
machiga mochile tachiri gite nawaligo Esukristo.
26 Nobi jipeko 'machigo 'la machidg6 tachiri gite
nawaligo Esukristo napugiti 'ma nerugame alué
osili napu osale alué ralamuli napu ruwime nile
napu anele Onorugame. Aminami Onorugame
napu senibi asimeli ju alarigd nulale napuriga
suwdbaga ralamuli 'we 'la oyéramala Onorugame
'lige napurigd e'wamala napu najki Wa'lula
Onorugame.

27 Onorugame napu bi'neli neyuriga machime
ju suwdabaga tabiri, 'la nirawa Onorugame. 'La
semdriga ra'ichawa Onorugame olaga. 'La che-
liera 'yawa Onorugame 'la machiame chu'siligo

Esukristo. o
Pe eki képa. Cheliéraba.

